
ИЖТИМОИЙ МУНОСАБАТЛАРНИ 
²У¯У¯ИЙ ТАРТИБГА СОЛИШНИНГ 

БАР¯АРОРЛИГИНИ ТАЪМИНЛАШ, СИФАТИ 
ВА САМАРАДОРЛИГИНИ ОШИРИШ 
ЧОРА-ТАДБИРЛАРИ Тª¡РИСИДА

Ўзбекистон Республикаси Президентининг
Ф А Р М О Н И 

Ўзбекистонда сўнгги йилларда қишлоқ 
хўжалигини ислоҳ қилиш йўлидаги саъй-
ҳаракатлар, янги давр деҳқону фермерлари, 
томорқачилару тадбиркорларига берилаёт-
ган имкониятлар, еру сувдан фойдаланиш 
борасида кўрилаётган чора-тадбирлар айни 
шу мақсадга хизмат қилиши билан аҳамият-
лидир.   

Энг улуғ, энг азиз байрамимиз арафасида 
Ўзбекистонда қишлоқ хўжалиги соҳасидаги 
ишларни таҳлил ва сарҳисоб қилиш нияти-
да қишлоқ хўжалиги вазири, биология 
 фанлари доктори, академик Иброҳим 
АБДУРАҲМОНОВга саволлар билан муро-
жаат қилдик.  

—  Рухсатингиз билан суҳбатимизни 
бир оз олдинроқдан бошласак. Биз бир 
пайтлар пойтахтимизда ўтказиладиган 

Пахта ва тўқимачилик ярмаркасини бош-
қача қарши олардик. Мазкур тадбирда 
нечта вакил иштирок этганию унинг дои-
расида қанча шартнома тузилгани хусуси-
даги хабарларни катта мамнуният билан 
қабул қилардик. Бугун соҳадаги ишлар 
кўлами ва йўналишлари тубдан ўзгарди. 
Чунки Ўзбекистон хорижга пахта толаси 
экспорт қилиш ўрнига қўшимча қиймат-
ли маҳсулотлар ишлаб чиқаришга катта 
эътибор қаратмоқда. Қишлоқ хўжалиги-
даги мана шундай туб ўзгаришларнинг 
сабаб ва натижалари ҳақидаги фикрингиз 
билан ўртоқлашсангиз.

— Иқлим ўзгариши билан боғлиқ сув тан-
қислиги, ер деградацияси, қурғоқчилик, шўр-
ланиш каби омиллар аграр соҳага таъсирини 
ўтказмасдан қолмади. Иқлим  ўзгаришининг 

салбий таъсири сезилиб турган, аҳоли сони 
кундан кунга кўпайиб бораётган бир пайтда 
янги иш ўринлари яратиш, аҳолини сифатли 
озиқ-овқат ва қишлоқ хўжалиги маҳсулот-
лари билан таъминлаш масалалари долзарб 
аҳамият касб этади. Шунинг учун аграр 
тармоқда кечиктириб бўлмайдиган исло-
ҳотларни амалга ошириш, соҳада қўшилган 
қиймат занжирлари орқали юртдошларимиз 
учун янги иш ўринларини яратиш вазифа-
си қўйилди. Натижасини эса ўзингиз кўриб 
турибсиз. Узоқ ўтмишни қўя туринг, муста-
қиллигимизнинг дастлабки йилларида, ҳатто 
бундан 10 йиллар олдин ҳам қишлоқ одамла-
ри эрта баҳордан то кеч кузгача пахта дала-
сидан бери келмасди.     

“Ўзбекистон — 2030” стратегияси 
ижросини самарали таъминлаш, нор-
ма ижодкорлиги жараёнида “ақлли тар-
тибга солиш” усулларидан кенг фойда-
ланиш ҳамда ижтимоий муносабатларни 
ҳуқуқий тартибга солиш барқарорлигини 
таъминлаш, шунингдек, норматив-ҳуқу-
қий ҳужжатлар лойиҳаларининг тартибга 
солиш таъсирини баҳолаш ҳамда қонун-
чилик ҳужжатлари натижадорлигини мо-
ниторинг қилишнинг ташкилий-ҳуқуқий 
механизмларини ривожлантириш мақса-
дида:

1. Адлия вазирлиги томонидан ман-
фаатдор вазирлик ва идоралар билан бир-
галикда 1 860 та қонунчилик ҳужжатлари 
экспертизадан ўтказилганлиги ва шундан 
243 та ҳужжатда 350 та ўз аҳамиятини 
йўқотган, амалга ошириш механизмла-
ри билан таъминланмаган нормалар ва 
ҳуқуқий бўшлиқлар аниқланганлиги ҳам-
да уларни бартараф этиш бўйича тегишли 
таклифлар ишлаб чиқилганлиги маълумот 
учун қабул қилинсин.

Қуйидагилар:
Ўзбекистон Республикаси Президенти-

нинг айрим ҳужжатларига молия, кредит, 
банк, тадбиркорлик фаолияти, ижти-
моий ҳимоя, ташқи иқтисодий алоқалар 
ҳамда божхона иши соҳаларида қонунчи-
ликни такомиллаштиришга йўналтирилган 
ўзгартириш ва қўшимчалар 1-иловага му-
вофиқ;

Қонунчилик ҳужжатларидаги ўз аҳа-
миятини йўқотган, амалга ошириш 
механизмлари билан таъминланмаган 
нормалар ва ҳуқуқий бўшлиқларни бар-
тараф этиш бўйича “йўл харитаси” 2-ило-
вага мувофиқ тасдиқлансин.

Ўзбекистон Республикаси Президенти-
нинг ва Ўзбекистон Республикаси Ҳуку-
матининг ўз аҳамиятини йўқотган айрим 
ҳужжатлари 3-иловага мувофиқ ўз кучини 
йўқотган деб ҳисоблансин.

Вазирлар Маҳкамаси бир ой муддат-
да қонунчилик ҳужжатларидаги ўз аҳа-
миятини йўқотган ва амалга ошириш 
механизмлари билан таъминланмаган 

нормалар, ҳуқуқий бўшлиқлар ҳамда кор-
рупциявий омилларни бартараф этиш бў-
йича “йўл харитаси”ни тасдиқласин.

2. 2024 йил 1 октябрдан бошлаб, нор-
матив-ҳуқуқий ҳужжатлар лойиҳаларини 
тартибга солиш таъсирини баҳолашнинг 
(кейинги ўринларда — баҳолаш) содда-
лаштирилган ва кенгайтирилган тарти-
би жорий қилинсин. Бунда:

а) соддалаштирилган тартибда лойи-
ҳа ишлаб чиқилишидан олдин қуйидаги 
тартибга солиш воситалари баҳолана-
ди ва баҳолаш натижалари юзасидан Ад-
лия вазирлигининг дастлабки хулосаси 
олинади:

жисмоний ва юридик шахсларга маж-
бурият, талаб, тақиқ, жавобгарлик ёки 
бошқа чекловларни белгилаш (кейинги 
ўринларда — талаблар), уларни ўзгарти-
риш ёхуд талабларга риоя қилишни ёки 
уларни бажаришни таъминлаш билан 
боғлиқ таъсир чораларини қўллаш;

Давоми 2-бетда

Давоми 3-бетда

Давоми 2-бетда

Давоми 2-бетда

Давоми 5-бетда

ИЛМ ВА ИННОВАЦИЯ 
ЯХШИ НАТИЖАГА ЭРИШИШНИНГ 

ЭНГ ТЎFРИ ЕЧИМИ

£ИШЛО£ ХЎЖАЛИГИ: 

Тадбиркор минбари

Қишлоқ хўжалиги ишлаб чиқаришнинг энг қадимий тармоғи бўлиш билан бирга 
ҳар қандай даврда инсониятнинг кундалик ҳаётида муҳим аҳамият касб этиб келган. Кун сайин кўпайиб 

бораётган дунё аҳолисини сифатли озиқ-овқат маҳсулотлари билан таъминлашга алоҳида эътибор 
қаратилаётган ҳозирги вақтда ҳам аграр соҳа жаҳон иқтисодиётида катта ўрин тутади.

Ишончли, хавфсиз ҳамда барқарор электр таъминоти 
тизимини яратишга хизмат қилади(ми?)

Эҳтиром, ҳурмат-иззат ўз-ўзидан 
келмайди. Бундан етти-саккиз йил ав-
вал битта лойиҳани ишга туширишнинг 
ўзи бўлмасди. Бунинг учун турли тўсиқ, 
қоғозбозликлар ортидан йиллаб сарсон 
бўлишимизга тўғри келарди. Ишлаб чи-
қаришга сармоя киритмоқчи бўлган  ин-
весторларнинг ҳуқуқ ва манфаати ҳам 
қонун билан тўла ҳимояланмаган эди. 
Зарур инфратузилма тармоқлари ҳақи-
да-ку, гапириш ортиқча.  Энди ҳаммаси 
ўзгарди. Ишлайман деганга барча ша-
роит, имконият, имтиёзлар  бериляпти.

Президентимиз бизни нафақат тадбир-
кор, балки давлат ва жамият тараққиётига 
ҳисса қўшаётган, аҳоли турмуш фаровон-
лигини ошириш, бандлигини таъминлаш, 
ҳудудлар ободлиги йўлида самарали хиз-
мат қилаётган ислоҳотчи сифатида қадр-
лаб, ҳурмат кўрсатиб келяпти. Ҳар йили 
тадбиркорлар билан тўғридан тўғри муло-
қот қилиш тизими йўлга қўйилди. 

Паррандачилик учун зарур озуқа база-
сини яратишга экин майдонлари ажратиш 
энг оғриқли масалалардан бири бўлган. 
Бу, табиийки, соҳа ривожи, маҳсулот тан-
нархи ва сифатига салбий таъсир кўрсатиб 
келарди. Бугун айни муаммоларга барҳам 
берилди.

Сайловни миллий қонунчилигимиз 
ва халқаро андозалар асосида, юқо-
ри савияда уюшқоқлик билан ташкил 
этишда ташкилотчилар фаолияти му-
ҳим аҳамият касб этади. Шу боис, улар-
нинг билим, малака ва тажрибасини 
янада бойитиш мақсадида Марказий 

сайлов комиссияси ташаббуси билан 
сайлов комиссиялари аъзолари малака-
сини оширишга оид концепция асосида 
республика тренерлари учун ўқув-услу-
бий машғулот ташкил этилди.

Бир неча кундан буён яқинларим, дўст-биродар, ҳамкасбларимнинг 
табрик ва илиқ фикрлари қуршовида яшаяпман. Оддий тадбиркорнинг 
меҳнат ва изланишлари эътирофга муносиб топилганидан миннатдорман. 
Тўғриси, бундай эътибор, рағбатни кутмаган эдим. 

ЭЪТИБОРДАН КЎНГЛИМ 
ТОFДЕК КЎТАРИЛДИ

ТРЕНЕРЛАР МАЛАКА ОШИРДИ
Мамлакатимизда муҳим сиёсий жараён — Олий Мажлис 

Қонунчилик палатаси ва маҳаллий кенгашлар депутатлари сайловига 
қизғин ҳозирлик кўрилмоқда. Марказий сайлов комиссияси 
томонидан Конституция ва Сайлов кодексида белгиланган 

муддатлардан келиб чиқиб, 26 июлдан Қонунчилик палатаси 
депутатлари ва маҳаллий кенгашлар депутатлари сайлови бўйича 
сайлов кампаниясига старт берилиб, календарь режа тасдиқланди. 
Сайловни ўтказиш учун 75 та бир мандатли сайлов округи тузилди.

АКАДЕМИК МОБИЛЛИК
Замонавий таълим сифатини юксалтирувчи омил
Бугун дунё марказлашган ва режалаштирилган 
ишлаб чиқариш жараёнидан глобал саноат 
жамиятига ўтмоқда. Таълим тизимига Европа 
университетлари интеграциялашувига олиб 
келган Болонья жараёни жорий этила бошлади. 
Натижада Сорбонна декларацияси қабул қилиниши 
билан Европа давлатлари олий таълимини ислоҳ 
қилиш асносида янги давр бошланди. Бу таълим 
тўғрисидаги ҳужжатлар, даража ва малакаларни 
солиштириш, қиёслашни таъминлади. 

Туризм соҳасидаги янги йўналишлар очилиши молиявий тушумларни 
оширади, энг муҳими, миллий туризм брендини ривожлантириш юртимиз имижига 

ҳам ижобий таъсир ўтказади. ИЛАЁТГАНИМДАН ФАХРЛАНАМАН

Бошланиши 1-бетда

Бошланиши 1-бетда

Бошланиши 1-бетда

тадбиркорлик субъектларига тақдим 
этилаётган имтиёз, преференция ва дав-
лат томонидан қўллаб-қувватлашнинг 
бошқа турларини жорий қилиш, уларнинг 
таъсир доирасини кенгайтириш ёки қис-
қартириш;

б) кенгайтирилган тартибда қуйидаги 
норматив-ҳуқуқий ҳужжатлар лойиҳалари 
баҳоланади:

соддалаштирилган баҳолаш натижалари 
бўйича иқтисодий, ижтимоий ва атроф-
муҳитга таъсири даражаси юқори деб 
топилган лойиҳалар;

Олий Мажлис палаталари, Ўзбекистон 
Республикаси Президенти Администра-
цияси ва Вазирлар Маҳкамаси топшириқ-
лари ҳамда баҳолаш соҳасидаги ваколатли 
органлар, жамоатчилик ва бошқа манфаат-
дор томонларнинг таклифига кўра кенгай-
тирилган баҳолашдан ўтказилиши лозим 
деб топилган лойиҳалар.

Адлия вазирлиги икки ой муддатда 
норматив-ҳуқуқий ҳужжатлар лойиҳала-
рини тартибга солиш таъсирини соддалаш-
тирилган ва кенгайтирилган баҳолашдан 
ўтказиш услубиётини тасдиқласин.

3. Амалдаги қонунчилик ҳужжатларини 
қўллаш самарадорлигини таҳлил қилиш, 
баҳолаш фаолиятини комплекс ташкил 
этиш ва бу борада жорий этилган инсти-
тутларнинг ўзаро боғлиқлиги ҳамда таъ-
сирчанлигини ошириш мақсадида 2025 
йилдан бошлаб қуйидагиларни назарда 
тутувчи тартиб жорий этилсин:

а) ижтимоий муносабатларни тартибга 
солувчи, ҳуқуқий нормаларни белгиловчи 
норматив-ҳуқуқий ҳужжат кучга кир-
гандан сўнг:

норматив-ҳуқуқий ҳужжатни қабул қи-
лиш мақсадларига эришилишини таҳ-
лил қилиш, унинг ижросини таъминлаш 
ҳамда баҳолаш учун статистик маълу-
мотларни йиғиш мақсадида ҳар йили 
масъул давлат органи томонидан монито-
ринг олиб борилади;

норматив-ҳуқуқий ҳужжатни қабул қи-
лиш мақсадларига эришилганлиги ва 
самарадорлигини аниқлаш мақсадида қо-
нуности ҳужжатлари ҳар уч йилда масъул 
давлат органи томонидан баҳолашдан ўт-
казилади;

қабул қилинган норматив-ҳуқуқий ҳуж-
жатда унинг мониторинги ва баҳолашдан 
ўтказилишига масъул бўлган давлат органи 
кўрсатилади;

қабул қилинган норматив-ҳуқуқий ҳуж-
жат мониторинги ва баҳолаш натижалари 
мажбурий равишда Адлия вазирлигига 
тақдим этилади ҳамда масъул давлат ор-
ганининг расмий веб-сайтида эълон қилиб 
борилади;

б) қонунчилик ҳужжатларининг ҳуқу-
қий мониторинги тартибга солиш таъси-
рини баҳолаш доирасида ўтказилади;

в) қонунчилик ҳужжатларининг тар-
тибга солиш таъсирини баҳолаш ҳамда 
коррупцияга қарши экспертизадан ўтказиш 
бўйича комплекс режа (кейинги ўрин-
ларда — комплекс режа) ҳар йили Адлия 
вазирлиги томонидан ишлаб чиқилади ва 
Вазирлар Маҳкамаси томонидан тасдиқла-
нади;

г) комплекс режа ижроси бўйича Адлия 
вазирлиги ҳисоботи Вазирлар Маҳкамаси 
ва Президент Администрациясига тақдим 
этиб борилади.

4. Норматив-ҳуқуқий ҳужжатлар лойи-
ҳаларининг экспертлар билан кенг муҳо-
кама қилган ҳолда ишлаб чиқилишини 
таъминлаш мақсадида:

а) норматив-ҳуқуқий ҳужжатлар лойи-
ҳаларини ишлаб чиқишда, шу жумладан, 
баҳолашда, маълумот йиғиш (сўров, фокус 
гуруҳ муҳокамалари ва бошқа) жараёнла-
рига илмий ташкилотлар ҳамда нодав-
лат нотижорат ташкилотлари кенг жалб 
қилинади;

б) 2024 йил 1 октябрдан бошлаб:
давлат органлари томонидан қонун ло-

йиҳалари бўйича ушбу соҳадаги давлат 
экспертлик илмий-тадқиқот муассасалари 
хулосалари мажбурий равишда олина-
ди, қонунчилик ҳужжатларини ўзаро му-
вофиқлаштиришга қаратилган ўзгартириш 
ва қўшимчалар киритиш ҳамда ўз кучини 
йўқотган деб топишни назарда тутувчи ло-
йиҳалар бундан мустасно;

давлат экспертлик илмий-тадқиқот 
муассасалари хулосалари ва муҳокама на-
тижалари бўйича материаллар лойиҳани 
Адлия вазирлиги ҳамда ҳужжатни қабул 
қилувчи органларга киритишда мажбурий 
тартибда илова қилинади.

5. Адлия вазирлиги Қонунчилик ва ҳу-
қуқий сиёсат институти билан биргаликда 
икки ой муддатда норматив-ҳуқуқий ҳуж-
жатлар лойиҳаларини илмий экспертиза-
дан ўтказиш тартибини Вазирлар Маҳка-
масига киритсин.

6. Норматив-ҳуқуқий ҳужжатлар ва 
уларнинг лойиҳаларини баҳолаш ва кор-
рупцияга қарши экспертизадан ўтказишда 

республика ва маҳаллий ижро этувчи ҳоки-
мият органларининг фаолиятини мувофиқ-
лаштириш мақсадида Вазирлар Маҳкамаси 
ижро этувчи тузилмасида Бош вазир коти-
бияти таркибида 3 та штат бирлигидан 
иборат Тартибга солиш таъсирини баҳо-
лаш ва коррупцияга қарши экспертиза 
бўлими (кейинги ўринларда — Бўлим) 
ташкил этилсин.

Бунда Бўлимнинг штат бирликлари Ад-
лия вазирлиги тизимидан 2 та штат бирли-
гини ҳамда Рақобатни ривожлантириш ва 
истеъмолчилар ҳуқуқларини ҳимоя қилиш 
қўмитаси тизимидан 1 та штат бирлигини 
мақбуллаштириш ҳисобига шакллантири-
лади.

Қуйидагилар Бўлимнинг асосий вази-
фалари этиб белгилансин:

норматив-ҳуқуқий ҳужжатлар ва улар-
нинг лойиҳаларини баҳолаш ва корруп-
цияга қарши экспертизадан ўтказиш 
соҳасида республика ва маҳаллий ижро 
этувчи ҳокимият органлари фаолиятини 
мувофиқлаштириш;

норматив-ҳуқуқий ҳужжатлар лойиҳа-
ларининг ҳамда қабул қилинган норма-
тив-ҳуқуқий ҳужжатларнинг баҳолашдан 
ўтказилишини ва коррупцияга қарши 
экспертизасини амалга ошириш;

манфаатдор давлат органлари ва ташки-
лотлари билан биргаликда қабул қилинган 
норматив-ҳуқуқий ҳужжатлар ижро эти-
лиши ҳолатининг танқидий таҳлилини 
амалга ошириш, натижаси бўйича норма-
тив-ҳуқуқий ҳужжатларни такомиллашти-
риш бўйича таклифлар ишлаб чиқиш;

республика ва маҳаллий ижро этувчи 
ҳокимият органлари томонидан норматив-
ҳуқуқий ҳужжатлар лойиҳаларини тайёр-
лаш ва баҳолашдан ўтказишнинг барча 
босқичларида жамоатчилик муҳокама-
си ўтказилиши юзасидан мониторингни 
амалга ошириш;

қонунчилик ҳужжатларида коррупцияга 
шароит яратувчи нормаларни аниқлаш 
ва бартараф этиш тизимининг сифати 
ҳамда самарадорлигини ошириш бўйича 
таклифлар ишлаб чиқиш.

7. Адлия вазирлиги ҳузуридаги Қонун-
чиликни таҳлил қилиш ва тартибга 
солиш таъсирини баҳолаш институти 
(кейинги ўринларда — Институт)нинг 
асосий вазифалари этиб қуйидагилар 
белгилансин:

ижтимоий муносабатларни тартибга со-
лиш барқарорлигини таъминлаш соҳасида 
илмий тадқиқотлар ўтказиш, тартибга 

солиш таъсирини баҳолаш сиёсатини 
самарали амалга ошириш йўналишла-
рини ишлаб чиқиш;

қонунчилик ҳужжатларини баҳолашдан 
ўтказиш орқали ижтимоий муносабатлар-
ни самарали ва барқарор тартибга солиш 
ҳамда тартибга солиш юкини камайти-
ришга қаратилган таклифларни ишлаб чи-
қиш;

қонунчилик ҳужжатлари ва уларнинг 
лойиҳаларини баҳолаш, илмий, ҳуқуқий, 
коррупцияга қарши ва бошқа турдаги экс-
пертизадан ўтказиш бўйича услубий қўл-
ланмалар ишлаб чиқиш, мазкур йўна-
лишларда ўқув курсларини ташкил этиш;

қонунчиликдаги муаммоларни таҳлил 
қилиш, ҳуқуқий нормаларнинг ўзаро боғ-
ланиши, комплекслиги ва уйғунлиги мони-
торингини ўтказиш, қонунчилик ҳужжат-
ларини тизимлаштириш йўналишларини 
белгилаш;

етакчи хорижий илмий-тадқиқот таш-
килотлари билан ҳамкорликни жадал-
лаштириш, халқаро молия институтлари 
ва хорижий донорларнинг техник кўмак ва 
грантларини жалб қилиш;

қонунчилик ҳужжатлари лойиҳалари-
ни ишлаб чиқиш, уларни баҳолаш, илмий, 
ҳуқуқий ва коррупцияга қарши эксперти-
задан ўтказиш бўйича шартнома асосида 
хизматлар кўрсатиш.

Белгилаб қўйилсинки, Институт ходим-
лари меҳнатга ҳақ тўлаш ва моддий рағбат-
лантириш шарт-шароитлари бўйича Адлия 
вазирлиги марказий аппарати ходимларига 
тенглаштирилади.

Адлия вазирлиги икки ой муддатда 
Институт фаолиятини самарали ташкил 
этишни назарда тутувчи Ҳукумат қарори 
лойиҳасини Вазирлар Маҳкамасига кирит-
син.

8. Вазирлик ва идоралар марказий аппа-
ратларида тузилган стратегик режалаш-
тириш ва методология бўйича таркибий 
бўлинмалар зиммасига қуйидаги қўшимча 
вазифалар юклансин:

ташкилотнинг норма ижодкорлиги фао-
лиятига “ақлли тартибга солиш” восита-
ларини кенг жорий этиш;

ташкилот томонидан ишлаб чиқилиши 
режалаштирилаётган қонунчилик ҳужжат-
лари лойиҳалари бўйича маълумотларни 
шакллантириш ва уларни Режалаштириш 
дастурига киритиш;

норматив-ҳуқуқий ҳужжатлар ва улар-
нинг лойиҳалари баҳолашдан ўтказилиши-
ни таъминлаш, шунингдек, ташкилотнинг 

норма ижодкорлиги фаолиятига, шу жум-
ладан, баҳолаш юзасидан услубий ёрдам 
кўрсатиш;

қонунчилик ҳужжатлари ижроси мони-
торингини ўтказиш, шу жумладан, ҳуқуқ-
ни қўллаш амалиётини ўрганиш, таҳлил 
қилиш, унинг барқарорлигини таъминлаш 
бўйича таклифларни ишлаб чиқиш.

9. Стратегик режалаштириш ва методо-
логия бўйича таркибий бўлинмалар, қоида 
тариқасида, тегишли соҳа мутахассислари, 
иқтисодчи, ҳуқуқшунос мутахассислигига 
эга ходимлар билан жамланади ҳамда улар-
нинг ҳар икки йилда камида бир марта 
мажбурий равишда малакасини ошириш 
тартиби жорий этилади.

Стратегик режалаштириш ва методоло-
гия бўйича таркибий бўлинмалар ходим-
лари малакасини оширишни ташкил этиш 
Адлия вазирлиги томонидан амалга оши-
рилади.

10. Белгилансинки, қуйидаги харажат-
лар республика ва маҳаллий ижро этувчи 
ҳокимият органларининг бюджетдан таш-
қари маблағлари ҳамда қонунчиликда та-
қиқланмаган бошқа манбалар ҳисобидан 
амалга оширилади:

норматив-ҳуқуқий ҳужжатлар лойиҳа-
ларини баҳолашдан ўтказиш жараёнига 
илмий ташкилотлар, маслаҳат хизматини 
кўрсатадиган ташкилотлар ва соҳа экс-
пертларини жалб қилиш билан боғлиқ ха-
ражатлар;

республика ва маҳаллий ижро этувчи 
ҳокимият органларининг баҳолаш учун 
масъул ходимларининг малакасини оши-
риб бориш билан боғлиқ харажатлар.

11. Давлат органларининг қонунчилик 
ҳужжатлари лойиҳаларини баҳолашдан ўт-
казиш фаолияти самарадорлигини таҳлил 
қилиш, баҳолаш, ходимларни рағбатлан-
тириш ва камчиликларни бартараф этишга 
қаратилган қонунчилик ҳужжатлари ло-
йиҳаларини тартибга солиш таъсирини 
баҳолаш рейтинги (кейинги ўринларда — 
Рейтинг) жорий этилсин.

Рейтинг ушбу Фармонга 4-иловада кел-
тирилган баҳолаш мезонлари асосида Ад-
лия вазирлиги томонидан тасдиқланадиган 

Давлат органлари ва ташкилотларининг 
қонунчилик ҳужжатлари лойиҳаларини 
баҳолаш рейтингини аниқлаш услубиётига 
мувофиқ юритилади.

12. Шундай тартиб ўрнатилсинки, унга 
мувофиқ:

Адлия вазирлиги томонидан ҳар йили 
йил якунлари бўйича Рейтинг аниқлана-
ди ва оммавий ахборот воситаларида эълон 
қилинади;

Рейтингда дастлабки уч ўринни эгал-
лаган давлат органларининг баҳолашга 
масъул ходимлари тегишли давлат орга-
нининг бюджетдан ташқари маблағлари 
ҳисобидан ойлик меҳнат ҳақи фондининг 
уч бараваридан кам бўлмаган миқдорда 
бир марталик моддий рағбатлантирила-
ди;

Рейтинги паст давлат органларининг 
фаолиятини яхшилаш бўйича чора-тадбир-
лар белгиланади.

13. Адлия вазирлиги (А.Ташкулов):
масъул вазирлик ва идораларга мазкур 

Фармон талабларининг амалга оширилиши 
юзасидан амалий ва услубий ёрдам кўрса-
тиб борсин;

2024 йил 1 ноябрга қадар Норматив-
ҳуқуқий ҳужжатлар лойиҳаларини ишлаб 
чиқиш ва келишишнинг ягона электрон 
тизимини ушбу Фармон талаблари асосида 
такомиллаштиришни таъминласин;

бир ой муддатда манфаатдор вазирлик 
ва идоралар билан биргаликда ушбу Фар-
монга 2-иловага мувофиқ ўз кучини йў-
қотган ҳужжатлар асосида қабул қилинган 
идоравий норматив-ҳуқуқий ҳужжатларни 
хатловдан ўтказиб, уларни ўз кучини йў-
қотган деб топиш чораларини кўрсин;

уч ой муддатда қонунчиликка ушбу 
Фармондан келиб чиқадиган ўзгартириш 
ва қўшимчалар тўғрисида таклиф кирит-
син;

ушбу Фармоннинг тартибга солиш таъ-
сирини баҳолаш ва ижроси мониторинги 
учун масъул этиб белгилансин.

14. Мазкур Фармоннинг ижросини на-
зорат қилиш Ўзбекистон Республикаси-
нинг Бош вазири А.Н.Арипов зиммасига 
юклансин.

ИЖТИМОИЙ МУНОСАБАТЛАРНИ ²У¯У¯ИЙ ТАРТИБГА СОЛИШНИНГ БАР¯АРОРЛИГИНИ 
ТАЪМИНЛАШ, СИФАТИ ВА САМАРАДОРЛИГИНИ ОШИРИШ ЧОРА-ТАДБИРЛАРИ Тª¡РИСИДА

Ўзбекистон Республикаси Президентининг
Ф А Р М О Н И 

Ўзбекистон Республикаси
          Президенти                    Ш. МИРЗИЁЕВ
Тошкент шаҳри,
2024 йил 16 август

Тадбирнинг очилиш маросимида унинг 
мазмун-моҳияти ва ундан кўзланган нати-
жалар хусусида сўз юритилди.

Марказий сайлов комиссияси аъзолари 
ва Тошкент давлат юридик университети 
профессор-ўқитувчилари ўтказган машғу-
лотларда етакчи олий таълим ташкилот-
лари профессор-ўқитувчилари орасидан 
шакллантирилган 104 нафар республика 
тренери қатнашди.

Машғулотларда аралаш сайлов тизими 
ва унинг ўзига хос хусусиятлари, аввалги 
сайловларда йўл қўйилган камчиликлар 
ва уларнинг олдини олиш бўйича вази-
фалар, сайлов комиссиялари тизими ва 
фаолиятининг асосий жиҳатлари бўйи-
ча маърузалар тингланди. Сайловчилар 
рўйхати билан ишлаш, участка сайлов 
комиссиялари жойлашган биноларни жи-
ҳозлаш, муддатидан олдин ва сайлов куни 
овоз беришни ташкил этиш,  овозларни 

Бизга Бешариқ туманидаги Сирдарё соҳилларига туташган 
ҳудуддан 500 гектар кам ҳосилли экин майдонлари ажратил-
ди. Авваллари сотиб олган озуқабоп дуккакли экинларни энди 
ўзимиз етиштиряпмиз. Шу мақсадда янги техника воситалари 
харид қилдик, экин майдонлари мелиоратив ҳолатини яхши-
лаш мақсадида томчилатиб, ёмғирлатиб суғориш тизимлари 
ўрнатдик.

Германия технологияси асосида тухум ва парҳез гўшт етишти-
ришни йўлга қўйдик. Мўъжаз цехимизда тухум йўналишида 82 
мингдан ортиқ парранда парваришланяпти. Бу ердаги барча иш 
жараёнлари автоматлаштирилган, муқобил энергия — қуёш па-
неллари ёрдамида ишлайди. Изланишларимиз бу билан чекланиб 
қолаётгани йўқ. Истиқболли лойиҳалар дастурига кўра, жорий 
йилда тухум йўналишида қўшимча тармоқ фаолиятини йўлга қў-
йиш устида ишлаяпмиз. Бунинг ҳисобига паррандалар сони 500 
мингга етади. 

Германиянинг “Helmann” компанияси 
технологияси асосида парранда боқиш 
товуқларнинг тухум бериш муддатини 18 
ойдан 23 ойга узайтиради, тухум бериш 
даражасини 25 фоизгача оширади.  Битта 
товуқ саноат усулида бир йилда ўртача 
330-340 дона тухум беради. Йиллик ишлаб 
чиқариш қувватларимиз  60 миллион 
донадан ортди. 

Паррандачилик туманимизнинг драйвер соҳасига айланган. Бу 
йўналишда иш бошлаётган ташаббускорлар сафи кундан кунга кўпа-
йиб бормоқда. Буларни ҳисобга олиб, Германия технологияси асоси-
да жўжа парваришлаб, аҳоли ва бошқа турдош корхоналарга етказиб 
беришни йўлга қўйганмиз. Бундан ташқари, янги иш ўринлари яра-
тиш ва даромад манбаларини кўпайтириш мақсадида боғ, иссиқхона, 
балиқчилик ва асаларичилик тармоқлари ташкил қилдик.

2006 йилда қишлоғимизга келаётган сайёҳлар учун 
қулай шароитлар яратиш мақсадида биринчилардан бў-
либ уй-меҳмонхонаси очдик. “Сентоб-Шахи-Мустафо” 
хусусий корхонасини ташкил этдик. 

Ҳозирги кунда хорижлик ва маҳаллий сайёҳлар дам 
олиш билан бирга халқ амалий санъати дурдоналари-
дан завқ олиши, миллий урф-одатлар, анъаналар ва 
таомларимиз билан танишиши учун барча шароитларни 
яратяпмиз. 50 ўринли хостел ва миллий таомлар ошхо-
насини ишга туширдик. Ҳар йили минглаб сайёҳларга 
хизмат кўрсатиш имконига эгамиз. 

Жаҳон туризм ташкилоти Бош Ассамблеясининг 
Самарқанд шаҳрида бўлиб ўтган 25-сессияси доира-
сида Сентоб қишлоғи “Энг яхши туризм қишлоғи” деб 
 эътироф этилгани чекка бир ҳудуднинг янги имкониятла-
рини очди. Сайёҳлар оқими сезиларли даражада ошиши 
тадбиркорликни янада ривожлантиришга туртки берди.

Туризм соҳасидаги янги йўналишлар очилиши мо-
лиявий тушумларни оширади, энг муҳими, миллий ту-
ризм брендини ривожлантириш юртимиз имижига ҳам 
ижобий таъсир ўтказади. 

Айни вақтда Сентобда 20 дан ортиқ оилавий меҳ-
монхона, овқатланиш, ҳунармандлик устахоналари ва 

савдо расталари сайёҳларга хизмат кўрсатмоқда. Аҳо-
лининг аксарияти ушбу йўналишда иш билан банд.

Тўғриси, энг чекка ҳудуддаги тадбиркорлик фаолия-
тим эл назарига тушади деб ўйламагандим. 20 август — 
Тадбиркорлар куни арафасида “Фаол тадбиркор” кўкрак 
нишони билан тақдирланганим ҳаётимдаги энг қувончли 
ва унутилмас воқеликлардан бири бўлди. 

Ҳозир қишлоғимиз туризм салоҳиятини янада оши-
риш мақсадида 2 та пиёдалар кўприги, 2 та сельфи ҳу-
дуд, 3 та санитария-гигиена шохобчаси, қишлоқнинг 
рамзий кириш стеллажи ва туристик ахборот марка-
зи қурилган. Мавжуд 12 та маданий мерос объекти 
ва диққатга сазовор жойлар, 15 та табиат манзараси 
ҳудудларида ободонлаштириш ишлари бажарилиб, 
туризм йўналишига киритилди. Қишлоққа Буюк Бри-
тания, Германия, Франция, Австрия, Россия ва бошқа 
давлатлардан сайёҳлар ташриф буюрмоқда. Бу ерга 
ўртача бир кунда 300, бир йилда эса қарийб 45 минг 
сайёҳ келмоқда. 

Келгусида ушбу йўналишдаги фаолиятимизни янада 
ривожлантиришни режалаштирганмиз. Берилган юксак 
мукофот бу мақсадларимизни амалга оширишимизда 
бизга янада ишонч ва шижоат бағишлайди.

ТРЕНЕРЛАР 
МАЛАКА ОШИРДИ

Сайлов – 2024 Тадбиркор минбари

санаб чиқиш ҳамда сайлов натижаларини 
чиқариш каби мавзулар юзасидан фикр-
лашилди. 

Марказий сайлов комиссияси матбуот 
хизмати томонидан тегишли ташкилотлар 
билан ҳамкорликда тайёрланган мавзуга 
оид видеороликлар намойиш этилди. Тад-
бир қатнашчилари амалий машғулотларда 
намунавий шаклда жиҳозланган сайлов 
участкасида бевосита овоз беришни таш-
кил этиш, ўтказиш ва овозларни санаб 
чиқиш жараёнларини амалий жиҳатдан 
бажариб, ўзлаштирган билимини мустаҳ-
камлади. 

Сайлов комиссиялари аъзолари мала-
касини ошириш бўйича ўқув курсларини 
юқори савияда ташкил этиш ва ўтказиш 
мақсадида малакали экспертлар томонидан 
ўқув режаларига мувофиқ маъруза матни, 
топшириқ саволлари, тест, тақдимот, ин-
фографика, видеодарслар кўринишидаги 
ўқув-услубий материаллар тайёрланди. 
Ўқув-амалий машғулотларнинг барча бос-
қичлари ушбу ўқув-услубий материаллар-
дан фойдаланган ҳолда, интерактив усул-
ларда ўтказилди.

Ўқувлар якунида тингловчиларнинг 
тренингда олган билим ва кўникмалари 
тест орқали синовдан ўтказилди.

Баҳор ХИДИРОВА,
“Янги Ўзбекистон” мухбири

САЙЁ¥ЛАР КЎПАЙИШИ 
ФАОЛИЯТИМИЗ РИВОЖИГА

 ТУРТКИ БЕРДИ

ЭЪТИБОРДАН 
КЎНГЛИМ ТОFДЕК 

КЎТАРИЛДИ

Нурота тоғлари шимолий ёнбағрида жойлашган ва қарийб 
уч минг аҳолига эга Сентоб қишлоғи қадим тарихи, 
маданий мероси, ўтмиши, миллий қадриятлари ва урф-
одатлари бугунги кунга қадар сақланиб қолгани билан 
алоҳида ажралиб туради. Қоятошларга ишланган V-VI 
асрларга оид петроглифлар, тоғ тепасидаги кўҳна қўрғон 
қолдиқлари, XI-XVIII асрларга оид тошга ўйилган ёзувлар 
ҳамда қишлоқнинг энг юқори нуқтасидаги Фозилмон 
кўли диққатга сазовор жойлардир. Айни вақтда бу ердан 
маҳаллий ва хорижлик сайёҳлар қадами узилмайди.

Шодибой БОБОЕВ,
Нурота туманидаги “Сентоб-Шахи-Мустафо” хусусий 
корхонаси раҳбари, “Фаол тадбиркор” кўкрак нишони соҳиби

Бохиржон ТУРДАЛИЕВ, 
Бешариқ туманидаги “Водий наслли 
парранда” фермер хўжалиги бошлиғи, 
“Меҳнат шуҳрати” ордени соҳиби

Марказий сайлов комиссияси 
аъзолари ва Тошкент давлат 
юридик университети профессор-
ўқитувчилари ўтказган 
машғулотларда етакчи олий 
таълим ташкилотлари профессор-
ўқитувчилари орасидан 
шакллантирилган 104 нафар 
республика тренери қатнашди.

“

“



3
Қишлоқ хўжалигида илмни фаол қўллаш муваффақият гарови. Бизда ушбу масалага жиддий 
эътибор қаратилмоқда. Яъни ушбу йўналишда қандай иш бажарилмасин ёки ҳужжат қабул 

қилинмасин, уларда илғор технологияларга алоҳида урғу берилади. Чунки бусиз нафақат қишлоқ 
хўжалигини, балки ҳеч бир соҳани ривожлантириб бўлмайди.

ДАВР 
НАФАСИ

Мамлакатимизда пахта йиғим-теримида 
болалар меҳнати ва мажбурий меҳнатни бар-
тараф этишга қаратилган ишларнинг изчил-
лиги самараси ўлароқ, 2021 йилда “Cotton 
Campaign” халқаро коалицияси томонидан 
Ўзбекистон пахтасига бойкот  бекор бўлди.

Эркин рақобатни таъминлайдиган бозор 
тамойилларига асосланган соҳани саноат 
асосида ривожлантириш, қўшилган қий-
мат занжирини яратиш ва ҳосилдорликни 
ошириш мақсадида кластер тизими йўлга 
қўйилди. Пахта етиштиришда давлат буюрт-
масидан воз кечилди. Пахта хомашёси етиш-
тирувчиларга районлаштирилган ғўза навла-
рини эркин жойлаштириш ҳуқуқи берилди.

2024 йилдан бошлаб пахта хомашёси 
етиштирувчи хўжаликлар ва кластерлар ўр-
тасида уни етказиб бериш бўйича фьючерс 
шартномалар тупроқ ҳосилдорлиги норма-
тивлари доирасида Товар-хомашё биржа-
сининг пахта хомашёси секциясида ҳар бир 
ҳудудда алоҳида ўтказиладиган савдолар на-
тижаларига кўра тузилиши белгиланди.

Фьючерс шартномага мувофиқ, етказиб 
берилиши лозим бўлган ҳажмдан ортиқча 
пахта хомашёси етиштирувчилар томонидан 
тадбиркорлик субъектларига, қайта ишлани-
ши ҳамда қайта ишлашдан олинган пахта то-
ласи ва иккиламчи маҳсулотлар тўлиқ ҳажмда 
биржа орқали сотилиши йўлга қўйилди. Бу-
лар соҳадаги ислоҳотларга айрим мисоллар, 
холос. Ваҳоланки, бундай ўзгариш ва ўсиш 
ўзимизнинг пахтадан тайёрланган қўшимча 
қийматли маҳсулотлар экспортида ҳам яққол 
кўзга ташланади. 

—  Ҳозирги кунда Ўзбекистон қишлоқ 
хўжалигида илмий йўналишда қилинаёт-
ган ишларни қандай баҳолайсиз?

— Ушбу саволингизни ҳам 2017-2023 
йилларда амалга оширилган ишларга оид ра-
қамларни таҳлил қилишдан бошласак. Чунки 
соҳадаги туб ўзгаришларга пойдевор ана шу 
йилларда қўйилди, десак муболаға бўлмай-
ди. Мана шу муддат ичида пахта майдонлари 
193 минг гектарга қисқартирилди. Яъни 2017 
йилдаги 1,2 миллион гектардан 2023 йилга 
келиб, 1 миллион 12 минг гектарга тушди. 
Ҳосилдорлик гектарига 24 центнердан 36,6 
центнерга етказилди. Ўртача 12,6 центнер 
кўпайди. 

Ҳосилдорлиги паст ғўза навлари ўрнини 
серҳосил, эртапишар, тола сифати юқори, 
қурғоқчилик ҳамда шўрга чидамли навлар 

билан босқичма-босқич янгилаш мақсадида 
эса кейинги 9 йилда 71 та ғўза нави яратилди.

Республика бўйича 2016-2024 йилларда 
жами 24 та ғўза нави давлат реестрига кири-
тилди. Ҳудудларда ҳар икки йилда экилаётган 
навни тўла алмаштириш, ҳар йили тегишли 
нав уруғини бошқа ҳудудлардан олиб келиш 
орқали уруғ алмаштириш ва йиллик қўшим-
ча уруғ захирасини яратиш мақсадида нав 
уруғини янгилаш ҳамда “тиндирилган уруғ” 
экиш амалиёти жорий қилинди. Бу йил 113 
минг гектарга шундай усулда уруғ экилиб, 
200 минг гектар ерда уруғликлар янгиланди.

Тупроқ унумдорлиги ва ҳосилдорлиги 
паст бўлган пахта майдонларида “ғўза+бе-
да+ғалла” алмашлаб экиш тизими жорий қи-
линди.

Пахта майдонларида тупроқ унумдорлиги 
ва ҳосилдорликни, жумладан, тупроқнинг гу-
мус миқдорини ошириш бўйича агротехник 
тадбирлар учун ердан фойдаланувчиларга 
давлат бюджети ҳисобидан ҳар бир гектарга 
бир миллион сўмдан субсидия ажратилиши 
йўлга қўйилди. 

Мавжуд сув ресурсларидан оқилона фой-
даланиш, замонавий суғориш технологияла-
рини жорий этиш мақсадида сўнгги 7 йил-
да 657 минг гектар пахта майдони лазерли 
текисланди, 326 минг гектарда сув тежовчи 
технология жорий қилинди.

Президентимизнинг 2022 йил 7 июлда-
ги “Пахта ҳосилдорлигини ошириш, пахта 
етиштиришда илм ва инновацияларни жорий 
қилишнинг қўшимча ташкилий чора-тад-
бирлари тўғрисида”ги қарори асосида Пах-
тачилик кенгаши ташкил этилди. 2022 йил 
25 мартдаги “Пахта майдонларида тупроқ 
унумдорлигини ва ҳосилдорликни ошириш, 
суғоришнинг янги технологияларини жорий 
этишни қўллаб-қувватлаш чора-тадбирлари 
тўғрисида”ги қарор билан эса 13 та туман 
танлаб олиниб, туманлар бўйича ишчи гуруҳ-
лар тасдиқланди. 

Пахтачилик кенгаши таклифлари асосида 
ҳар бир ҳудудда 10 тадан янги нав синовдан 
ўтказилиб, замонавий агротехник тадбирлар 
ташкил этилмоқда. Натижада 13 та туман-
да ҳосилдорлик гектарига 34,4 центнердан 
38,5 центнерга етказилиб, ўртача 4,1 центнер 
оширилди.

2017 йилдан бошлаб пахтачилик тармо-
ғида эркин бозор механизмларига асослан-
ган рақобат муҳити шакллантирилди. Пахта 
хомашёсини етиштириш, сотиш ва йиғиб 
олишда тизимли равишда мажбурий ва бо-
лалар меҳнатига барҳам берилди. Соҳада 
манфаатдорликка асосланган механизмлар 
жорий этилди.

Жаҳон миқёсида эътироф этилган пахта 
ишлаб чиқариш занжирини сертификатлаш 
органи — BCI офиси ташкил қилинди. 2021 
йилда Европа Иттифоқи Ўзбекистон тўқи-
мачилик маҳсулотларига тузилма ҳудуди-
га божсиз олиб киришни таъминлайдиган 
GSP+ савдо мақомини берди. Натижада 
тўқимачилик ва тикувчилик маҳсулотлари 
экспорти 2017 йилдаги 1,2 миллиард дол-
лардан 2023 йилда 4 миллиард долларгача 
ошди.

Умуман, аграр ва озиқ-овқат соҳасида 
“илм-фан, таълим ва ишлаб чиқариш” интег-
рациясини самарали йўлга қўйиш борасида 
қатор ижобий натижаларга эришилаётир. Бун-
да айни пайтда соҳада фаолият юритаётган  
9 та олий таълим муассасаси, 21 та илмий-тад-
қиқот институти ҳамда 23 та техникум ва 3 та 
академик лицейнинг ҳиссаси бор, албатта. 

Бугунги кунда соҳадаги олий таълим 
муассасаларида ўртача илмий салоҳият 45 
фоизга етган. АҚШ, Германия, Буюк Брита-
ния, Италия, Туркия, Исроил, Латвия, Япо-
ния, Жанубий Корея, Хитой, Ҳиндистон, Рос-

сия, Қозоғистон каби давлатларнинг етакчи 
158 хорижий профессор-ўқитувчиси ва мута-
хассиси ўқув жараёнига жалб этилган.

Қишлоқ хўжалигини барқарор ривожлан-
тириш ҳамда соҳада “илмга асосланган, ама-
лиётга йўналтирилган (science-based, practice-
oriented) таълим” тамойилини жорий этиш 
мақсадида Буюк Британия Қироллик қишлоқ 
хўжалиги университети (Royal Agriculture 
University) билан ҳамкорликда Халқаро қиш-
лоқ хўжалиги университети ҳамда Ўмон Сул-
тонлигининг “Atyab International Services” 
компанияси иштирокида Озиқ-овқат техно-
логияси ва муҳандислиги халқаро институти 
ташкил этилди.

Қишлоқ хўжалигида таълим, илм-фан, иш-
лаб чиқариш ҳамда агрохизмат кўрсатишнинг 
узвий тизимини ўзаро боғлайдиган Қишлоқ 
хўжалигида билим ва инновациялар миллий 
маркази (АКИС)да Ўзбекистон — Венгрия 
картошкачилик илмий маркази, Дала экинла-
ри уруғчилиги миллий тадқиқот мажмуаси, 
Мева-сабзавотчиликда илғор технологиялар 
ўқув маркази, “Ақлли иссиқхона” мажмуа-
си ва Ўмон Султонлиги “Atyab International 
Services” компаниясининг Озиқ-овқат хавф-
сизлиги, сифат назорати ва халқаро сертифи-
катлаш лабораториялари фаолият юритмоқда.

Бундан ташқари, Ўсимликлар генетик ре-
сурслари илмий-тадқиқот институти ва Қиш-
лоқ хўжалиги экинлари генетик ресурслари 
миллий генбанки фаолияти йўлга қўйилди. 

— Кейинги йилларда Ўзбекистонда 
қишлоқ хўжалигига эътибор кучайгани 
ортидан соҳанинг барча тармоқларида 
ҳосилдорлик ортиб бормоқда. Хусусан, жо-
рий йилнинг 12 февраль куни давлатимиз 
раҳбари томонидан қишлоқ хўжалигида 
ишга солинмаган янги захираларни са-
фарбар этиш чора-тадбирлари муҳока-
маси юзасидан ўтказилган видеоселектор 
йиғилишида хориждан серунум чигит ва 
уруғ олиб келиш, деҳқонларни янги агро-
технологияларга ўқитиш, ҳосилдорликни 
пахтада 50 центнер, ғаллада 100 центнерга 
етказиш мумкинлиги айтилган эди.

— Аслида, қишлоқ хўжалигида илмни 
фаол қўллаш муваффақият гарови. Бизда 
ушбу масалага жиддий эътибор қаратилмоқ-
да. Яъни ушбу йўналишда қандай иш бажа-
рилмасин ёки ҳужжат қабул қилинмасин, 
уларда илғор технологияларга алоҳида урғу 
берилади. Чунки бусиз нафақат қишлоқ хў-
жалигини, балки ҳеч бир соҳани ривожлан-
тириб бўлмайди. Президентимизнинг 2022 
йил 28 январдаги “Қишлоқ хўжалиги экин-
лари уруғчилигини янада ривожлантириш 
бўйича қўшимча чора-тадбирлар тўғриси-
да”ги қарори шундай муҳим ҳужжатлар си-
расига киради. Унга мувофиқ, ҳудудларнинг 
тупроқ-иқлим шароитларидан келиб чиқиб, 
қишлоқ хўжалиги экинлари уруғликларини 
етиштириш бўйича 100 минг гектар майдон 

пахта уруғчилигига ихтисослаштирилди ҳам-
да пахта уруғчилиги бўйича 47 минг гектар 
майдон қисқартирилди.

“Ўзпахтасаноат” АЖ тизимидаги 11 та 
уруғлик чигит тайёрлаш цехи Уруғчиликни 
ривожлантириш маркази балансига ўтказил-
ди ҳамда “Ўзбекистон Республикаси қишлоқ 
хўжалигини модернизация қилиш” лойиҳа-
си доирасида Жаҳон банкининг 26 миллион 
доллар кредити йўналтирилиб, модернизация 
қилинмоқда.

Уруғчиликни ривожлантириш маркази 
тизимида 51 та элита уруғчилик хўжали-
ги масъулияти чекланган жамият шаклида 
ташкил этилиб, ғўзанинг 15 та эртапишар 

ва 3 та ўртапишар нави бирламчи уруғчи-
лигини кўпайтириш йўлга қўйилди. 2019-
2024 йилларда жами 3,8 минг тонна уруғ-
лик чигит хорижий давлатларга экспорт 
қилинди.

Шунингдек, жорий йилда хориждан (Хи-
той, Туркия, Ҳиндистон, АҚШ, Испания, То-
жикистон ва Қирғизистондан) 2,5 минг тонна 
юқори ҳосилдор, қурғоқчиликка ва шўрга 
чидамли, ҳосилдорлиги 50-60 центнерга, тола 
чиқими 42 фоиздан юқори 18 та ғўза нави ка-
рантин талаблари асосида олиб келиниб, 96 
минг гектарга экилди. Замонавий агротехно-
логияларни жорий этиш мақсадида Хитойдан 
35 доимий консультант ва қисқа муддатли 
селекционер-агротехнолог сифатида 15 олим 
жалб қилинди. Шу билан бирга, 5 минг гектар 
майдонда Хитой интенсив агротехнологияси 
жорий этилди.

—  Қишлоқ хўжалиги иқтисодиётнинг 
асосий соҳаси сифатида шаклланишида 
қабул қилинган ҳуқуқий ҳужжатлар ало-
ҳида ўрин тутади.

— Соҳа ривожи, истиқболи учун қилин-
ган ва қилинажак ишлар пойдевори ҳуқуқий 
асослар билан мустаҳкамлаб қўйилади. Буни 
2016-2024 йиллар мобайнида қишлоқ хўжа-
лиги ва озиқ-овқат соҳасига оид 34 та қонун, 
Президентнинг 42 та фармони, 181 та қарори 
ҳамда ҳукуматнинг 271 та қарори қабул қи-
линганидан ҳам англаш мумкин. 

Қабул қилинган қонунлар туфайли ҳуқуқ 
ҳамда мажбуриятлар мустаҳкамланди. Соҳа-
даги давлат бошқарув органлари ваколатла-
ри белгиланди. Қишлоқ хўжалиги ерларини 
юридик ва жисмоний шахсларга иккиламчи 
ижарага бериш амалиёти жорий этилди. То-
морқа хўжалигида ишлаб чиқарилган маҳ-
сулотларни эркин реализация қилиш ҳуқуқи 
кафолатланди. Органик маҳсулотларга доир 
умумий талаблар белгиланди. Ерларни ёки 
уларнинг қисмларини компенсация эвазига 
жамоат эҳтиёжлари учун олиб қўйиш тар-
тиб-таомиллари ишлаб чиқилди. Тупроқни 
муҳофаза қилиш ва унумдорлигини ошириш 
соҳасидаги муносабатлар тартибга солинди.

Давлатимиз раҳбари фармон ва қарорлари 
билан қишлоқ хўжалиги корхоналари етиш-
тирадиган ғаллани барча истеъмолчиларга, 
жумладан, донни қайта ишловчи корхоналар, 
ғаллачилик кластерларига биржа савдола-
ри орқали ёки тўғридан тўғри шартномалар 
асосида эркин нархларда сотиш белгиланди. 
Шунингдек, пахта хомашёси етиштиришда 
давлат буюртмаси бекор қилиниб, пахта хо-
машёсининг харид нархини белгилаш ама-
лиётидан воз кечилди. 

Пахта-тўқимачилик кластерини ташкил 
этишнинг ҳуқуқий асослари яратилиб, ҳар 
бир ҳудудда барча пахтачилик кластерла-
рига фермер хўжаликлари билан шартнома 
асосида фаолият юритишига ва фермер хў-
жаликларига ушбу кластерлар билан пахта 
хомашёсини етказиб бериш бўйича ихтиёрий 
равишда фьючерс шартномалар тузишга рух-
сат берилди. 

Дон йўналишида эришилаётган ютуқлар 
ҳам қувонарли. 2024 йилда республикамиз-
нинг 1 миллион 12 минг гектар сувли майдо-
нидан қарийб 9 миллион тонна ёки 2016 йил-
дагидан 2,6 миллион тонна кўп бошоқли дон 
етиштирилди. 2016-2023 йилларда бошоқли 
дон экинлари ҳосилдорлигини 25 центнер 
кўпайтиришга эришилган.

2021 йил ҳосилидан давлат томонидан ғал-
лага харид нархини белгилаш амалиётидан 
воз кечилиб, бошоқли дон экинлари бўйича 
давлат хариди тўлиқ бекор қилингани, илк 
маротаба фермер ва кластерларга ажратилади-
ган кредитларни эркин тасарруф этиш ҳуқуқи 
берилгани, кейинчалик  ғалланинг давлат эҳ-
тиёжидан ортиқ қисмини биржа савдолари ор-
қали харид қилиш амалиёти жорий этилгани 
тармоқ вакиллари учун катта ёрдам берди. Дон 
етиштирувчиларнинг манфаатдорлиги ортди. 
Қолаверса, донли экинлар бўйича Қашқадар-
ёда Жанубий деҳқончилик илмий-тадқиқот 
институти, Жиззахда Лалмикор деҳқончилик 
илмий-тадқиқот институти, Қорақалпоғистон-
да Дон ва шоли илмий ишлаб чиқариш бир-
лашмаси фаолияти йўлга қўйилгани тармоқда 
яхши натижага эришишга туртки берди.

Илмий муассасалар томонидан селекция 
ишлари жадаллаштирилиб, ҳосилдорликни 
ошириш мақсадида биологик эскирган нав-
лар ўрнига янги серҳосил, ноқулай об-ҳаво 
шароитларига чидамли кузги буғдой навла-
рининг майдони кейинги 5 йилда 585 минг 
гектарга кенгайтирилди.

Илмий асосланган илғор агротехник тад-
бирларни қўллаш ҳисобига  2024 йилда 205 
минг гектар майдон лазерли текисланди ҳамда 
300 минг гектарга замонавий дон экиш сеял-
калари ёрдамида экилди. 2019-2024 йилларда 
86 минг гектар ғалла майдонида ёмғирлатиб 
суғориш технологияси қўлланилди. Натижада 
142 миллион куб метр сув тежалди. Замона-
вий сеялкаларда экиш ҳисобига 15 минг тонна 
уруғлик дон иқтисод қилинишига эришилди.

Аграр соҳани ривожлантириш, ислоҳот-
ларни чуқурлаштириш, рақобатбардош, бозор 
ва экспортга йўналтирилган сифатли маҳсулот 
ишлаб чиқариш ҳажмини ошириш мақсадида 

9 та устувор йўналишни қамраб олган Ўзбе-
кистон Республикаси қишлоқ хўжалигини ри-
вожлантиришнинг 2020-2030 йилларга мўл-
жалланган стратегияси қабул қилинди. 

Қишлоқ хўжалигида давлат бошқаруви-
ни трансформация қилиш ва ислоҳотларни 
янада чуқурлаштиришни жаҳон тажрибаси 
асосида амалга ошириш бўйича халқаро экс-
пертлар жалб этилди. Соҳанинг инвестицион 
жозибадорлигини ошириш юзасидан Қишлоқ 
хўжалигини трансформация қилишда илмий 
муассасалар фаолиятини такомиллаштириш, 
мева-сабзавотчиликни, кластерлар ва коопера-
цияларни янада ривожлантириш учун Жаҳон 
банкидан 500 миллион доллар, Япониянинг 
JICA агентлигидан 200 миллион доллар, Қиш-
лоқ хўжалигини ривожлантириш халқаро жам-
ғармаси (IFAD)дан 46 миллион доллар имтиёз-
ли кредитлар жалб этилди. Умуман, бугунга 
келиб, мамлакатимиз қишлоқ хўжалигидаги 
ислоҳотлар барча йўналишларда қўлга кири-
тилаётган натижаларда яққол кўзга ташланади. 

Ҳозир юртимизда 20 та халқаро ва мил-
лий мувофиқликни баҳолаш органи фаолият 
юритмоқда. Улар соҳада “Оrganic”, “Global 
G.A.P.”, “FSSC 22000”, “ISO стандартлари” 
талабларига мувофиқ сертификатлаштириш 
ишларини олиб бормоқда.

Эътибор берган бўлсангиз, асосан, ғал-
лачилик ва пахтачилик йўналишидаги иш-
ларга тўхталдим. Ваҳоланки, қишлоқ хў-
жалигининг тармоқлари кўп. Чорвачилик, 
шоличилик, мева-сабзавотчилик, полизчи-
лик, паррандачилик, ипакчилик, томорқадан 
фойдаланиш каби йўналишлардаги ислоҳот-
лар ва натижалар кўлами кам эмас. Уларнинг 
ҳар бири ҳақида алоҳида чиқишлар қилиш 
мумкин. Ўзбекистон аграр тармоғидаги исло-
ҳотлар барча соҳаларни қамраб олган.  

Замон ривожланиб, бозорлар боғлиқлиги 
мустаҳкамланиб,  дунё аҳолиси ўсишда да-
вом этар экан, қишлоқ хўжалиги маҳсулот-
ларига талаб ва эҳтиёж ҳам ортиб боравера-
ди. Бугунги ислоҳотлар эса ана шундай узоқ 
манзилли дастурлар билан бойитилгани учун 
аҳамиятлидир.

Фурсатдан фойдаланиб, бугун қишлоқ хў-
жалигининг ҳақиқий эгалари бўлмиш фермер-
ларимиз таълими, илғор хорижий мамлакатлар-
даги ҳамкасблари билан тажриба алмашиши 
орқали замонавий янгиликларни амалиётга 
жорий қилиш ҳақида ҳам тўхталиб ўтсам. 

Қишлоқ хўжалигида ёшларни мактаб дав-
ридан бошлаб тарбиялаш ва уларнинг соҳага 
қизиқишини ошириш мақсадида Буюк Брита-
ния таълим тизими асосида Халқаро қишлоқ 
хўжалиги университети ҳузурида ихтисос-
лашган халқаро мактаб  ташкил этилди.

Президентимиз жорий йил 11-12 июль кун-
лари Фарғона вилоятига ташрифи давомида 
Фарғона шаҳрида Лола Муротова номидаги 
қишлоқ хўжалигига ихтисослашган касб-ҳу-
нар мактабини очиб берди. Ушбу мактаб аграр 
ва озиқ-овқат соҳасида ўрта бўғин кадрларини 
тайёрлаш, Лола Муротова томонидан яратил-
ган бой тажрибани ёшларга етказиш борасида 
қишлоқ хўжалиги йўналишида профессионал 
ва олий таълимнинг ўзаро интеграциясини 
таъминлашга хизмат қилади. 

Соҳа ислоҳотлари халқимиз фаровонлиги, 
иқтисодиётимизни янада ривожлантириш, 
қўшилган қиймат яратиб, аҳолини барқарор 
нархларда сифатли озиқ-овқат маҳсулотлари 
билан узлуксиз таъминлаш, аграр тадбиркор-
ликнинг моддий манфаатдорлиги ошишига 
хизмат қилмоқда. 

“Янги Ўзбекистон” мухбири 
Дилшод УЛУҒМУРОДОВ 

суҳбатлашди.

Бошланиши 1-бетда

Жаҳон миқёсида эътироф этилган пахта ишлаб чиқариш 
занжирини сертификатлаш органи — BCI офиси ташкил 
қилинди. 2021 йилда Европа Иттифоқи Ўзбекистон тўқимачилик 
маҳсулотларига тузилма ҳудудига божсиз олиб киришни 
таъминлайдиган GSP+ савдо мақомини берди. Натижада 
тўқимачилик ва тикувчилик маҳсулотлари экспорти 2017 йилдаги 
1,2 миллиард доллардан 2023 йилда 4 миллиард долларгача ошди.

ИЛМ ВА ИННОВАЦИЯ ЯХШИ НАТИЖАГА 
ЭРИШИШНИНГ ЭНГ ТЎFРИ ЕЧИМИ

£ИШЛО£ ХЎЖАЛИГИ: 

Бизнинг суµбат

Қайта тикланадиган энергия манбалари улуши умумий энергия балансида 
яқин йилларда 40 фоизга етказилиши аҳоли ва иқтисодиёт тармоқларининг электр энергиясига 

эҳтиёжи ва минтақада энергетик барқарорликни таъминлашга хизмат қилади. 

ªЗАРО ²АМКОРЛИКНИНГ 
ЯНГИ УФ¯ЛАРИ

Муносабат

£онунчиликда янгилик

Аграр тармо³

Кейинги йилларда Қашқадарё вилоятининг 
Яккабоғ, Миришкор, Касби,  Наманганнинг Ко-
сонсой, Поп, Чуст, Янгиқўрғон, Самарқанднинг 
Қўшробот, Сурхондарёнинг Жарқўрғон, Сариосиё, 
Жиззах вилоятининг Ғаллаорол, Зомин, Тошкент 
вилоятининг Оҳангарон туманларидаги айрим ҳу-
дудлар бодом етиштиришга ихтисослаштирилди.

Жарқўрғонда боғдорчилик ривожи билан боғ-
лиқ муайян чора-тадбирлар белгилаб олинган. Тўғ-
ри, туманда сув танқисроқ, иқлими иссиқ, лекин 
ҳудуд қир-адирликлари бодом етиштириш учун 
қулай. Камар маҳалласидаги “Сурхон олтин мева-
си” масъулияти чекланган жамиятига қарашли боғ 
ҳам илгари рентабеллиги атиги 15 центнер бўлган 
пахта даласи эди. Бугун бу ерда 100 гектарга яқин 
боғ мавжуд. 

1992 йил ноябри — дипломатик 
муносабатлар ўрнатилганидан буён 
Ўзбекистон ва Қозоғистон ижтимоий-
сиёсий, савдо-иқтисодий ва маданий-
гуманитар соҳаларда икки ҳамда кўп 
томонлама ҳамкорликнинг динамик 
моделини намойиш этди.

Кейинги йилларда ана шу дўс-
тона муносабат, яқин қўшничилик 
стратегик шериклик руҳида изчил 
ривожланмоқда. Ўзаро яқин алоқа-
лар, очиқ мулоқот бугунги глобал 
дунёда янги кўринишларда намоён 
бўляпти. 

Шавкат Мирзиёев ва Қосим-Жо-
март Тоқаевнинг қатъий сиёсий ирода-
си туфайли давлатларимиз ўртасидаги 
муносабатлар сифат жиҳатидан янги 
босқичга кўтарилиб, иттифоқчилик 
даражасига чиқди. Бу эса ўзаро ҳам-
корликнинг энг олий даражаси ҳисоб-
ланади. 

Агар бу борада рақамларга муро-
жаат қиладиган бўлсак, икки мамлакат 
ўртасида ўзаро товар айланмаси ҳаж-
ми 2016 йилда қарийб 1,5 миллиард, 
2018 йилда 3 миллиарддан кўпроқ-
ни, 2023 йил натижаларига кўра эса 
4,4 миллиард долларни ташкил этди. 
Умуман, мамлакатимиз ташқи савдо 
айланмасида Қозоғистоннинг улуши 
салкам 10 фоиз бўлиб, у бу борада 
етакчи ўринлардан бирини эгаллаб 
келмоқда. 

Яқин йиллар ичида ўзаро товар 
айирбошлаш ҳажми 5 миллиард 
долларга етади. Томонлар бу билан 
қаноатланиб қолмасдан, ўрта ис-
тиқболда мазкур рақамни 10 мил-

лиард долларга етказишни мақсад 
қилган. 

Президентимиз Шавкат Мирзиёев-
нинг Қозоғистон Республикаси Прези-
денти Қосим-Жомарт Тоқаев таклифи-
га биноан шу йил 7-9 август кунлари 
ушбу мамлакатга амалга оширган дав-
лат ташрифи кўп қиррали ҳамкорлик-
ни янада кенгайтириш билан бирга 
мамлакатлар ўртасидаги шериклик ва 
дўстлик муносабатларида янги саҳифа 
очди, десак муболаға бўлмайди. 

Мазкур давлат ташрифи мобайнида 
сўнгги йилларда эришилган марралар 
сарҳисоб қилиниб, келгусидаги режа-
лар белгилаб олинди. Хусусан, икки 
давлат раҳбарларининг тор ва кенгай-
тирилган форматдаги учрашувларида 
Ҳукуматлараро комиссия йиғилиши, 
бизнес-форуми ва қатор маданий тад-
бирлар муваффақиятли ўтказилгани, 
2034 йилга қадар стратегик шериклик 
ва иттифоқчилик дастури тайёрланиб, 
ташқи сиёсат идоралари раҳбарлари 
раислигидаги кенгаш ташкил қилинаёт-
гани мамнуният билан қайд этилди. 

Ташриф доирасида давлатлараро 
муносабатларда мутлақо янги фор-
мат — Ўзбекистон ва Қозоғистон 
Давлатлараро олий кенгашининг би-
ринчи йиғилиши бўлиб ўтди. Унда 
Президентимиз “Бугунги музокаралар 
амалий ҳамкорлигимизни янада кен-
гайтиришга, дўст ва қардош халқлар 
фаровонлигига хизмат қилади”,  деб 
алоҳида таъкидлади.

Ўз навбатида, Қосим-Жомарт То-
қаев ҳам “Музокаралар ўзаро ишонч 
ва қўллаб-қувватлаш руҳида ўтди, 
биз икки томонлама муносабатларни 
фаоллаштиришдан ўзаро манфаатдор 
эканимизни яна бир бор тасдиқла-
дик”, деди.

Кўпгина соҳалар қатори парла-
ментлараро алоқалар ривожига ҳам 
алоҳида эътибор қаратилди. Таъкид-
лаш ўринлики, кейинги йилларда икки 
мамлакат парламентлари ўртасидаги 
ҳамкорлик анча жадаллашди ва тобо-
ра кенгайиб бормоқда. 

Aҳолининг иқтисодий фаоллиги ва даромади 
ўсиши туфайли энергия манбаларига талаб ҳам 
ортиб бормоқда. Бу эса улардан оқилона фойда-
ланиш, исрофгарчиликнинг олдини олишни тақо-
зо этаётир. Шу мақсадда 2024 йилда ҳудудларда 
электр энергияси ва табиий газни тежаш бўйича 
мақсадли кўрсаткичлар шакллантирилди. Бу ти-
зим ишлаб чиқаришга халал бермаган ҳолда энер-
гия истеъмолини самарали ташкил этиш орқали 
муайян ҳажмларни тежашни назарда тутиши би-
лан аҳамиятли.

Шунингдек, истеъмолчиларни энергия аудити-
дан ўтказишнинг янги тартиби жорий этилмоқда. 
Шу билан бирга, мамлакатимиз ижтимоий-иқтисо-
дий ривожланишида муҳим ўрин тутувчи “яшил” 
иқтисодиёт, “яшил” энергетика тамойилларини 
амалиётга кенг жорий этиш бўйича йирик лойи-
ҳалар амалга оширилмоқда. Кейинги йилларда 
Бухоро, Жиззах, Қашқадарё, Навоий, Самарқанд 
ва Сурхондарё вилоятларида 1,6 гигаваттли 9 та 
қуёш ва шамол электр станцияси тармоққа уланди 
ҳамда Андижон, Самарқанд, Сурхондарё ва Тош-
кент вилоятларида 183 мегаваттли 6 та ГЭС ишга 
туширилди. 2030 йилга бориб, Ўзбекистонда қайта 
тикланувчи энергия қувватларини 25 минг МВт.га 
етказиш кўзда тутилмоқда. Бу табиий ресурслар-
ни тежаш орқали атмосферага иссиқхона газлари 
чиқишининг олдини олиш имконини ҳам беради.

Энг муҳими, қайта тикланадиган энергия ман-
балари улуши умумий энергия балансида яқин 
йилларда 40 фоизга етказилиши аҳоли ва иқтисо-
диёт тармоқларининг электр энергиясига эҳтиёжи 
ва минтақада энергетик барқарорликни таъмин-
лашга хизмат қилади. 

Ана шундай амалий ишлар баробарида соҳа-
нинг ҳуқуқий асослари ҳам такомиллашяпти. Ай-
тиш жоизки, бу соҳада амалдаги қонун 2009 йилда 
қабул қилинган, унда электр энергиясининг улгур-
жи ва чакана бозори, жумладан, соҳада рақобатни 
қўллаб-қувватлаш механизмлари назарда тутил-
маган. Электр таъминотининг ишончли, хавфсиз, 
барқарор ҳамда кам харажатли ишлашини таъмин-

Ўзбекистон — Қозоғистон: 

Ўзбек ва қозоқ халқлари нафақат қўшни, балки қардош 
сифатида азал-азалдан бир-бирини тушуниб, 

қўллаб-қувватлаб келган. Асрлар давомида ёнма-ён, 
қуда-анда бўлиб яшаган халқларимиз ўртасидаги 

борди-келди алоқалари ҳозирда кўз ўнгимизда фаоллашмоқда. 

Қодир  ЖЎРАЕВ, 
Олий Мажлис Қонунчилик 
палатаси Халқаро ишлар ва 
парламентлараро алоқалар 
қўмитаси раиси ўринбосари

Олий Мажлисда депутат ва се-
наторлардан иборат Ўзбекистон — 
Қозоғистон парламентлараро дўст-
лик гуруҳи ташкил этилган. Худди 
шундай гуруҳ Қозоғистон парла-
ментида ҳам фаолият кўрсатмоқда. 
Икки мамлакат парламентарийла-
рининг ўзаро учрашувлари анча 
жонланди. 

Ушбу ташриф чоғида мамлакатлари-
миз етакчилари томонидан парламент-
лараро форум ташкил этиш ғоясининг 
қўллаб-қувватлангани қонун ижодкор-
лиги ва парламент назорати соҳаларида 
ўзаро тажриба алмашиш имконини бе-
ради. Парламентлараро муносабатлар 
ривожи эса, ўз навбатида, ўзбек ва қозоқ 
халқларини бир-бирига янада яқинлаш-
тириш, иккала мамлакатнинг ҳамкорлик 

алоқаларини юқори босқичга олиб чи-
қишга хизмат қилади. Шу билан бирга, 
олий даражадаги ташрифлар давомида 
савдо-иқтисодий, илмий-техникавий, 
инвестициявий ва технологик, маданий-
гуманитар, транспорт-коммуникация 
ва бошқа соҳаларда эришилган аҳдла-
шувларни ҳаётга тўлиқ жорий қилишга 
туртки бўлади. 

Остонада бўлиб ўтган музокара-
лар, бизнес-форум ва ишбилармонлик 
учрашувлари чоғида умумий қиймати 
7 миллиард долларлик шартнома ва 
келишувлар имзолангани ўзаро муно-
сабатларнинг келажаги порлоқ экани-
дан далолат беради. 

Сув хўжалиги, маданий-гуманитар 
соҳаларда алоқаларни кенгайтириш, 

транзит ва транспорт тарифларини оп-
тималлаштириш масалалари бўйича 
эришилган келишувлар ҳам  эътиборга 
молик. Бу ташаббуслар икки давлат 
фуқаролари ҳаётини ҳар томонлама 
яхшилаш, фаровонлигини мустаҳ-
камлашга қаратилгани билан аҳамият-
лидир.

Экология, туризм, илмий тадқи-
қотлар, савдо-иқтисодий коопера-
цияни ривожлантириш масалалари 
ҳам кўриб чиқилди. Бу қисқа ва ўрта 
муддатли истиқболда икки томонлама 
иқтисодий алоқалар ривожланишига 
туртки беради. 

Ташрифнинг муҳим жиҳатларидан 
яна бири, унинг доирасида Остона 
шаҳрида Марказий Осиё давлатлари 
раҳбарларининг олтинчи Маслаҳат 
учрашуви ўтказилди. Бу эса минтақа 
мамлакатлари ўртасидаги сиёсий муло-
қотни ривожлантириш, савдо, инвести-
циялар, транспорт, энергетика, қишлоқ 
хўжалиги ва экология соҳаларида қўш-
ма дастур ва лойиҳаларни илгари су-
риш, маданий-гуманитар алмашинув-
ни фаоллаштириш, замонавий таҳдид 
ва хатарларга биргаликда қарши кура-
шиш масалаларини юзма-юз муҳокама 
қилиш имконини берди.

Шубҳасиз, ушбу форматдаги учра-
шувлар Марказий Осиё давлатлари ўр-
тасидаги алоқаларни мустаҳкамлаш, 
минтақада тинчлик ва хавфсизликни 
таъминлаш билан бирга икки томон-
лама муносабатларни ривожланти-
ришга туртки беради.

Президентимиз ўз нутқида мин-
тақада бирдамлик ва ҳамжиҳатликни 
мустаҳкамлаш, кўп қиррали ҳамкор-
ликни кенгайтириш борасидаги уму-
мий саъй-ҳаракатларни юқори баҳо-
лаб, очиқ ва самарали мулоқотлар, 
илгари сурилган муҳим ташаббуслар, 
ишга туширилган кўп томонлама ло-
йиҳа ва дастурлар, амалга оширил-
ган қўшма тадбирлар ҳамда шу каби 
бошқа ҳаракатлар минтақа қиёфаси ва 
имижини тубдан ўзгартирганини таъ-
кидлади. 

Минтақа мамлакатлари самарали 
ҳамкорлик қилиб, муҳим масалаларни 
ҳал эта бошлагани, ўзаро савдо, инвес-
тициялар, юк ташиш ҳажми, фуқаро-
ларнинг ташрифлари бир неча баробар 
кўпайгани, хорижий давлатларнинг 
минтақага қизиқиши сезиларли дара-
жада ошгани алоҳида қайд этилди. 

Марказий Осиё 
мамлакатларининг 
фаровонлиги кўп 
жиҳатдан умумий саъй-
ҳаракатларга, яқиндан 
ҳамкорлик қилиш, 
минтақа манфаатларини 
биргаликда илгари 
суришга тайёрликка 
боғлиқ. Бу борада 
стратегик ҳужжат — 
Минтақавий хавфсизлик 
ва барқарорликни 
таъминлаш 
концепциясини ишлаб 
чиқиш таклиф этилгани 
диққатга сазовор. 

Президентимиз Минтақавий ҳам-
корликни ривожлантиришнинг 2040 
йилгача мўлжалланган концепцияси 
қабул қилинишини қўллаб-қувватлага-

ни ҳамда Марказий Осиёда стратегик 
шериклик ва ҳамкорлик тўғрисидаги 
кўп томонлама битимни тайёрлаш 
ҳақидаги таклифи икки томонлама 
муносабатларни мустаҳкамлаш билан 
бир қаторда минтақавий ва халқаро 
ҳамкорликнинг янги истиқболларини 
очишига ишонамиз. 

Умуман олганда, давлатимиз раҳ-
барининг мазкур ташрифи мамлакат-
ларимиз ўртасидаги муносабатларда 
янги уфқларни белгилаб берди. Таш-
риф давомида қатор соҳаларда муҳим 
келишувлар имзолангани мамлакат-
ларимиз ўртасидаги ҳамкорлик риво-
жида катта аҳамият касб этиши билан 
бирга қардош ўзбек ва қозоқ халқлари 
фаровонлигига хизмат қилади. 

Энергетика тармоғини 
ривожлантириш ва барқарор 
фаолиятини таъминлаш, энергия 
манбалари ҳамда генерация 
қувватларини кўпайтириш давлатимиз 
сиёсатининг устувор йўналиши. 
Мамлакатимизда кейинги йилларда 
бу соҳада кенг қамровли ишлар 
амалга оширилмоқда. Электр ва газни 
тежаш бўйича туманбай дастурлар 
қабул қилинди. Хонадонлар ва 
ижтимоий объектларда ўрнатилган 
қуёш коллекторлари ҳисобига электр 
энергияси тежалмоқда. 

лайдиган нормалар акс эттирилмаган, истеъмол-
чиларнинг нарх ва хизматлар кўрсатиш сифати 
бўйича манфаатларини ҳимоя қилиш кафолатлари 
белгиланмаган. Шу боис, бугунги кун талабларига 
тўлиқ жавоб бермади.

Жорий йил 7 августда Президентимиз имзо-
лаган “Электр энергетикаси тўғрисида”ги қонун 
10 та боб, 68 та моддадан иборат. Ушбу қонун  
“Ўзбекистон — 2030” стратегиясида белгиланган 
ислоҳотларни давом эттириш мақсадида Туркия, 
Грузия, АҚШ ва Европа Иттифоқи каби ривож-
ланган давлатлар тажрибасини инобатга олган 
ҳолда халқаро молия институтлари, хусусан, Жа-
ҳон банки, Европа тикланиш ва тараққиёт банки, 
Осиё тараққиёт банки ва USAID тавсиялари асо-
сида ишлаб чиқилган бўлиб, мамлакатимизнинг 
электр энергетика соҳасини ислоҳ қилиш йўлида-
ги муҳим қадамдир. 

— Қонунда мамлакатимизнинг энергетика 
хавфсизлигини мустаҳкамлаш, истеъмолчилар-
нинг нархлар, ишончли ва сифатли электр таъ-
миноти бўйича манфаатларини ҳимоя қилиш, са-
марали, шаффоф ва рақобатли электр энергияси 
бозорини ривожлантириш ва тартибга солиш, ху-
сусий сармояларни жалб қилиш борасида умумий 
қоидалар белгиланди, — дейди Энергетика бозо-
рини ривожлантириш ва тартибга солиш агентли-
ги директори Шерзод Хўжаев. — Мазкур қонун 
юртимизда саноатни ривожлантириш, иқтисодий 
ўсишни таъминлаш ва аҳоли фаровонлигини юк-
салтириш, энг муҳими, ишончли, хавфсиз ҳамда 
барқарор электр таъминоти тизимини яратишга 
хизмат қилади.

Қонуннинг яна бир муҳим жиҳатларидан бири 
электр энергетика секторидаги монополиянинг бе-
кор қилинишидир. Шу вақтгача электр энергетика 
бозори монопол бўлиб, бу янги иштирокчилар ва 
инновациялар имкониятини чеклаб қўйган эди. 
Монополия бекор қилиниши билан янги иштирок-
чилар учун имконият очилади. Бу эса рақобатни 
ривожлантириш ва хизмат сифатини яхшилашга 
ёрдам беради.

Қонунда электр энергиясини ишлаб чиқариш, 
узатиш, тақсимлаш, сақлаш, истеъмолчиларни 
электр энергияси билан таъминлаш, марказий 

харид қилувчи функцияларини бажариш, электр 
энергияси савдоси Энергетика бозори регулято-
ри томонидан берилган лицензия асосида амалга 
оширилиши белгиланган. Бу эса ушбу фаолият 
турларини амалга ошириш сифати доимий назорат 
қилинишига асос бўлади.

Шунингдек, қонунда электр энергияси бозо-
рининг ҳар бир иштирокчиси мақоми, ҳуқуқлари, 
мажбуриятлари ва жавобгарлиги ҳамда улар ўрта-
сида адолатли ва очиқ рақобатни таъминлайдиган 
механизмлар аниқ белгиланган. Бу инфратузилма 
ва бозор маълумотларига тенг кириш шароитла-
ри, шунингдек, шартномалар тузиш ва нархларни 
тартибга солишнинг шаффоф процедураларини ўз 
ичига олади.

Эндиликда бозор ва унинг иштирокчилари 
фаолияти, нархлаш механизмлари, тарифларни 
қўллаш ва электр энергияси бозоридаги ўзгариш-
лар динамикасини ўз ичига олган йиллик ҳисобот 
Энергетика бозори регулятори томонидан эълон 
қилиб борилади.

Яна бир муҳим жиҳати, қонунда ижтимоий 
ҳимояга муҳтож истеъмолчиларни қўллаб-қувват-
лашга оид нормалар ҳам ўз аксини топган. Ушбу 
истеъмолчилар учун қулай тўлов шартларини жо-
рий қилиш, олдиндан  ҳисоблагичларни ўрнатиш, 
таъминотни вақтинча тўхтатиб туришдан озод қи-
лиш ва бошқа тўғридан тўғри ижтимоий ёки мод-
дий ёрдам кўрсатиш каби чоралар белгиланишини 
назарда тутади.

Янги қонун тарифларни шакллантириш учун 
қатъий қоидаларни жорий қилади. Бу ҳақиқий 
ишлаб чиқариш ва узатиш харажатларини ҳисоб-
га олиши, шунингдек, етказиб берувчилар учун 
адолатли фойда кўришни таъминлайди. Шу билан 
бирга, ушбу қонун истеъмолчилар ҳуқуқларини 

ҳимоя қилишга қаратилган муҳим қоидаларни ўз 
ичига олган. Асоссиз тарифлар ва сифатсиз хиз-
матлар юзасидан шикоят қилиш, шикоятларни 
кўриб чиқиш ҳамда истеъмолчилар ва етказиб бе-
рувчилар ўртасидаги низоларни тартибга солиш 
механизмлари киритилган. 

Қонун расмий эълон қилинган кундан эътибо-
ран, уч ой ўтгач кучга киради.

Баҳор ҲАЗРАТҚУЛОВА,
журналист

БУГУНГИ ДЕҲҚОН БИР ТУРДАГИ МАҲСУЛОТ 
ЕТИШТИРИШ БИЛАН ЧЕКЛАНИБ ҚОЛМАЙДИ

Сезяпсизми, юртдошларимиз луғат 
бойлигидан кейинги пайтларда 
“Э, бўлмайди,  далада ишлаб, ота-
боболаримиз косаси оқармаган, 
бизники оқарармиди?” деган, узоқ 
йиллар давомида қулоғимизга  
сингиб кетган гап камайгандек. 
Бунинг боиси нимада? Назаримизда, 
бунинг сабаби мамлакатимизда 
қишлоқ хўжалигига, тадбиркорларга 
берилаётган шарт-шароит ортидан 
ер билан тиллашиб, яхшигина 
даромад олаётган, меҳнатнинг таги 
роҳат эканини бошқаларга кўрсатиб 
қўяётганлар сафи ортиб бораётганида. 
Қолаверса, ҳудудларнинг тупроқ-
иқлим шароитлари инобатга олиниб, 
ихтисослаштирилаётгани ҳам бунда 
катта аҳамият касб этмоқда. 

“Техас” ва “Сурхон” навлари ҳам қурғоқчиликка 
жуда чидамли бўлиб, жой танламайди, сувсиз, 
тошлоқ ва тоғнинг унумсиз жанубий ёнбағирлари-
да ҳам яхши ўсади. 

Ҳосилни йиғиш даври минтақа ва етиштири-
лаётган навга қараб ўзгаради. Бу, асосан, июль 
ўрталаридан бошланиб, сентябрь ойларигача 
давом этади. Сурхон воҳаси бошқа ҳудудларга 
нисбатан иссиқлиги, баҳор эрта келиши ҳисобига 
май-июнь ойидаёқ ҳосилни йиғиштириб олишга 
киришилади. 

“Сурхон олтин меваси” масъулияти чекланган 
жамиятининг умумий ер майдони 908,6 гектарни 
ташкил этади. Бу майдонга шафтоли, ўрик, узум, 
олхўри ва бодом каби мевали  дарахтлар экилган. 
2023 йилда корхона жами  2049 тонна маҳсулот 
етиштирган, шундан ўрик 450 тонна, шафтоли 429, 
олхўри 278, узум 875 тонна. Жамиятда 58 та дои-
мий иш ўрни яратилган. 

Маълумот учун айтиш ўринлики, Сурхондарё 
вилоятида қишлоқ хўжалиги корхоналари ва фер-
мер хўжаликларида жами 35 минг гектар боғ ва 10 
минг 88 гектар токзор мавжуд. Жорий йилда 811 
гектар бодомзор яратилди. 

Яна бир гап, бугунги кун миришкори, ишби-
лармони бир маҳсулот етиштириб, фойдани айнан 
шундангина кўзламайди. Бодомзор билан ёндош 
50 гектар майдонда шафтолизор ҳам барпо этил-
ган. Бу ерда унинг эртапишар навлари экилган. 
Меваси, асосан, Россияга экспорт қилинмоқда. 
Жумладан, боғда ўтган йили 320 тонна ҳосил 
етиштирилган бўлса, шундан 120 тоннаси хорижга 
чиқарилди. Бу ишлар учун кунига  200 дан ортиқ 
мавсумий ишчи жалб этилган.

Дунёда табиий ва тоза маҳсулотларга талаб ҳар 
доим юқори бўлиб келган. Шу боис, Сурхондарё 
вилоятида қишлоқ хўжалиги маҳсулотлари экс-
порти йил сайин юқорилаб бормоқда. 

Сарвар ТЎРАЕВ, 
“Янги Ўзбекистон” мухбири

ЭНЕРГЕТИКА ТАРМО¡И: 
Йª¯ОЛАЁТГАН МОНОПОЛИЯ

ИШОНЧЛИ, ХАВФСИЗ ҲАМДА БАРҚАРОР ЭЛЕКТР ТАЪМИНОТИ 
ТИЗИМИНИ ЯРАТИШГА ХИЗМАТ ҚИЛАДИ(МИ?)

“

Боғнинг 14 гектарига 17 минг туп бодомнинг 
серҳосил ва экспортбоп навлари экилган. Бир йил-
да ўртача 28 тоннагача бодом териб олинар экан. 
Жамият етиштирилган маҳсулотни 2022 йилдан 
буён Туркияга экспорт қилиб келмоқда. Ўтган 
йили 1,5 миллиард сўмлик маҳсулот сотилган бўл-
са, жорий йилда 2 миллиард сўмлик  бодом туркия-
ликларга етказиб берилди.  

— Биз парваришлаётган “Техас” ва “Сурхон” 
навлари жуда ҳосилдор ва иқлимга мос. Шу боис, 
ўтган йили 22 тонна ҳосил олдик. Бу йил 30 тонна-
ни мўлжаллаб турибмиз, —  дейди иш бошқарувчи 
Ўктам Ҳимматов.— Бодом данаги қобиғи ҳам чор-
ва учун самарали яхши озуқа. Унинг бир тоннаси-
дан 300-350 кило қобиқ чиқади.  

Бодомга бўлган талабнинг юқорилигига яна 
бир сабаб шундаки, унинг таркибида мой, оқсил, 
шакар ва инсон организмини мустаҳкамловчи, 
моддалар алмашувини яхшилашга хизмат қилади-
ган амигдалин моддаси мавжуд. Бу ундан саноатда, 
тиббиётда ва бошқа қатор соҳаларда кенг  фойда-
ланиш мумкинлигини билдиради.

— Юртимизда бодомнинг “Бумажноскорлу-
пий”, “Первенес”, “Туркменский”, “Светлий”, 
“Угамский”,  “Валтинский”, “Малика” каби маҳал-
лий навлари мавжуд, — дейди корхона иш бошқа-
рувчиси Ўктам Ҳимматов. — Биз ҳосил олаётган 

Академик мобиллик олий таълим тизимида юқори кўрсаткичга эришишнинг 
муҳим омилларидан. Бу ўқув муассасаларини бир-бири билан солиштириш, муҳим жиҳатларини 

ўзлаштириш ва жорий этиш орқали олий таълим сифатини оширишга хизмат қилади.

учун таклифларимни айтдим. Шундай қилиб, 
уларнинг мақбуллари қонунчилик даражасида 
маъқулланиб, ҳаётга татбиқ этилди.

Биринчиси, олий тиббий таълимдан ке-
йинги таълим, яъни ординатурани хусусий 
клиникалар базасида очиш эди. Бу орқали 
ОТМларга тушадиган юкламани камайтириш 
баробарида хусусий клиникалар учун зарур 
малакали кадрлар тайёрлаш мумкин бўлади. 
Президентимизнинг тегишли қарори эълон 
қилингач, моддий-техник базаси муайян та-
лабга жавоб берадиган хусусий клиникалар-
да клиник ординатура очилди. Жумладан, 
мен раҳбарлик қиладиган “Hayat” тиббиёт 
марказида ҳам Соғлиқни сақлаш вазирлиги 
тасдиқлаган намунавий ўқув дастури асосида 

Айни пайтда Марказий Осиё давлатлари 
олий таълим тизимида ҳам катта ўзгариш-
лар юз бермоқда. Мутахассислар фикрича, 
Марказий Осиё давлатлари олий таълим ти-
зими эски услубдаги олий таълим тизимидан 
постиндустриал давр олий таълим тизимига 
ўтиш босқичида ва бу жаҳон глобал тен-
денциясига мос келади. Бунинг қатор асо-
сий белгилари мавжуд. Жумладан, таълим 
ўқитиш хизматлари бозорида муайян товар 
кўринишида намоён бўлмоқда. У энди фа-
қат билимлар мажмуаси бўлибгина қолмай, 
жамият фаровонлигини оширишда самарали 
иштирок этиш учун зарур бўлган, истеъмол-
чи томонидан сотиб олинадиган маҳсулот ва 
кўникмаларни шакллантиришга имкон бера-
диган омил ўлароқ юзага чиқди.

Шунингдек, таълим истеъмолчи сотиб 
оладиган, бозорда қўллаш мумкин бўлган, 
трансмиллий корпорациялар, тадбиркорлик 
тузилмаларига айлантирилган илмий муас-
сасалар ёки бошқа баъзи провайдерлар сотиб 
оладиган маҳсулот яратишга хизмат қила-
диган кўникмалар тизимини шакллантириш 
имконини берадиган мутахассис етиштирув-
чи тизимга айланди. Бу глобал бозор қои-
далари бўлиб, ушбу объектив жараён Ўзбе-
кистон олий таълим тизимига ҳам, албатта, 
таъсир қилади.

Тара³³иёт одимлари

АКАДЕМИК МОБИЛЛИК
ЗАМОНАВИЙ ТАЪЛИМ СИФАТИНИ 

ЮКСАЛТИРУВЧИ ОМИЛ

Илм-фан, таълим ва 
ишлаб чиқаришнинг 
интеграциялашуви кадрлар 
тайёрлаш тизимида катта 
имкониятлар яратди. 
Университетларнинг халқаро 
рейтинги олий касбий таълим 
бозорида рақобатбардошликни 
аниқлашда муҳим 
аҳамият касб эта бошлади. 
Таълим хизматларининг 
университетлар даражасини 
аниқлаш имконини берувчи халқаро стандартлари 
шакллантирилди.

Жаҳонгир ҚАРШИБОЕВ,
биология фанлари доктори, 
доцент

Олий таълим тизими муҳим ўзгаришлар-
ни бошидан кечирди. Жумладан, ОТМлар 
сони ва қабул квотаси ошиши натижасида 
яқин йилларда битирувчилар ўртасида кучли 
рақобат муҳити юзага келиши кутилмоқда. 
Бундай вазият ОТМлар олдига улкан вазифа-
лар қўяди. Шу туфайли жадал ривожланаёт-
ган жамият талабларига жавоб берадиган 

муносиб мутахассислар тайёрлаш вазифаси 
бугунги олий таълим тизими олдида тур-
ган энг долзарб масалалардан. 2020 йилда 
Вазирлар Маҳкамасининг тегишли қарори 
билан олий таълим муассасаларида ўқув 
жараёнини босқичма-босқич кредит-модуль 
тизимига ўтказиш тартиби жорий қилинди. 
Ўқув жараёнига кредит тўплаш ва кўчириш-
нинг Европа тизими жорий этилишини қатор 
муаммолар ечими сифатида кўриш мумкин. 
Янги тизим туфайли бир қанча қулайликлар 
вужудга келди. Жумладан, талабаларда мус-
тақил таълим олиш, фан ва профессор-ўқи-
тувчиларни танлаш, академик мобиллик 
дастурлари доирасида бошқа ОТМда 
ўқиш, Европа давлатлари битирув-
чилари билан рақобат қилиш им-
конияти пайдо бўлди.

Мамлакатимизда ОТМ тала-
балари, ўқитувчилари ва маъ-
мурий ходимларининг ака-
демик алмашинувига катта 
эътибор қаратилмоқда. Бунга 
сабаб академик ҳаракатчан-
лик Ўзбекистон универси-
тетларининг халқаро таълим 
маконига интеграциялашув 
жараёнининг муҳим йўна-
лишларидан бири эканидир. 
Қолаверса, бу ўқитиш сифати-
ни таъминлашдаги шартлардан 
ҳисобланади. Унинг қатор асосий 
йўналишлари мавжуд. Жумладан, 
талабалар, профессор-ўқитувчилар 
ҳамда раҳбар кадрлар мобиллигини оши-
риш мақсадида етакчи ОТМлар билан илмий, 
академик ҳамда иқтисодий ҳамкорликни ку-
чайтириш чоралари кўрилади. Европа кре-
дит-модуль тизими талаблари даражасидаги 
юқори малакали кадрлар тайёрлашга эриши-
лади. Шунингдек, талабалар ва профессор-
ўқитувчиларнинг халқаро ҳамкорлик лойи-
ҳаларидаги иштирокини жадаллаштириш, 
хорижий ОТМлар билан ҳамкорликда қўшма 
таълим дастурларини йўлга қўйиш, илмий-

тадқиқот марказлари очиш ва фаолиятини 
такомиллаштириш, кадрларни руҳлантириш 
мумкин.

Мобилликнинг асосий мақсади талабага 
танланган таълим соҳасида ўқиш, етакчи 
илмий мактаблар шаклланадиган таниқ-
ли билим марказларига кириш, маданият-
нинг турли жабҳаларида билимини ривож-
лантириш имконини беришдир. Бунинг 
натижасида талабалар индивидуал таълим 
траекториясини танлаш, сифатли таълим 
хизматларидан фойдаланиш имкониятига 
эга бўлади. ОТМлар учун самарали рақо-
бат ва ўзаро ҳамкорликнинг янги шароити 
шакллантирилади. Олимлар ва ўқитувчилар 
учун илмий-маърифий алоқалар истиқбол-
лари очилади. Халқаро меҳнат бозори учун 
малакали кадрларни иш билан таъминлашга 
ёрдам беради.

Бугун ўқитиш сифатини таъминлашда 
эътибор қаратилиши зарур бўлган долзарб 
ҳолатлар мавжуд. Булардан бири кадрлар-
нинг мамлакатдан чиқиб кетиши масаласи-
дир. Бу муаммо ҳамма жойда, деярли бутун 
дунёда бор. Айни пайтдаги глобаллашув 
жараёни бунга ўз таъсирини кўрсатиб кел-
моқда. Глобаллашув ҳам мобилликдир. 
Жумладан, таълим соҳасида ўқитувчи-про-

фессорлар ва тадқиқотчиларнинг 
бир мамлакатдан бошқа мамлакат-
га кўчиб ўтиши асосий тенден-
циялардан. Бу объектив жараён 
бўлиб, аксарият ҳолларда мала-
кали мутахассис моддий жиҳат-
дан яхшироқ рағбатлантирилгани 
учун ёки бошқа сабабларга кўра 
иш жойини ўзгартиради. Кадрлари-

миз муайян муддатга чет элга кетиб, 
яхши тажриба, янги билим, кўникма 

ва малака орттириб, мамлакатга қайтса 
ва ишласа, катта ижобий натижа бери-

ши аниқ. Бу вазиятда педагог ходимларни 
адолатли меҳнат шароити билан таъминлаш, 
хизматини рағбатлантириш ҳамда бюрокра-
тик тўсиқларни бартараф этиш чораларини 
кўриш лозим.

Янги ташкил қилинган таълим муассаса-
си бўлишига қарамай, Гулистон давлат пе-
дагогика институтида бу йўналишда муайян 
ишлар қилинмоқда. Жумладан, ОТМнинг 
салоҳиятли профессор-ўқитувчилари акаде-
мик мобиллик дастури доирасида Буюк Бри-
тания, Бельгия, Германия, Россия, Беларусь, 
Қозоғистондаги олий таълим ва илмий-тад-
қиқот муассасалари билан ҳамкорликни йўл-
га қўйди. Ички мобиллик доирасида илмий 
педагогик жамоамиз Ўзбекистон Миллий 
университети, Тошкент давлат педагогика 
университети каби йирик олий таълим муас-
сасалари билан алоқаларни мустаҳкамлади. 
Ўтган йили сентябрда Гулистон давлат пе-
дагогика институтининг икки профессор-
ўқитувчиси Туркиянинг Баликесир универ-
ситетида илмий стажировкада бўлиб қайтди. 
Уларнинг сафари Туркия таълим тизими би-
лан яқиндан танишишга қаратилган эди. Бу 
йил апрелда институтнинг тўрт профессор-
ўқитувчиси Қозоғистон миллий университе-
тида илмий стажировка ўтаб келди. 4-11 май 
кунлари бир ўқитувчимиз Беларусь давлат 
педагогика университетидаги малака оши-
риш курсида педагогик синфлар ташкил қи-
лиш бўйича Беларусь тажрибасини ўрганиб 
қайтди. 15-19 май кунлари институтнинг бир 
доценти Қозон федерал университетининг 

Филология ва маданиятлараро алоқа инсти-
тутида “Педагогик синфлар фаолиятини ўр-
ганиш” мавзусидаги семинар-тренингларда 
иштирок этди.

Академик мобиллик олий таълим тизи-
мида юқори кўрсаткичга эришишнинг му-
ҳим омилларидан. Бу ўқув муассасаларини 
бир-бири билан солиштириш, муҳим жиҳат-
ларини ўзлаштириш ва жорий этиш орқали 
олий таълим сифатини оширишга хизмат 
қилади. Мобиллик ОТМлар тузилмалари, 
давлат таълим стандартлари, ўқув режала-
рини такомиллаштиришга замин яратади. 
Унинг иштирокчилари талабалар, олий таъ-
лим муассасаларининг академик ва маъму-
рий персоналлари бўлиши мумкин. Аслида, 
халқаро мобиллик глобал меҳнат бозори ша-
роитида касбий мослашиш ҳамда таълимни 
давом эттириш имконини беради.

Ички академик мобиллик талаба ва унинг 
ота-онасига қулайлик яратади. Масалан, бир 
талаба ўзи яшайдиган жойдан бошқа, узоқроқ 
ҳудуддаги олийгоҳга ўқишга кирса-да, бориб 
ўқишга, ётоқхонада яшашга имкони бўлмаса, 
академик мобиллик асосида ўз ҳудудидаги 
ОТМда муайян муддат ўқиши мумкин. Бунда 
муҳим талаб шуки, билим соҳаси, таълим йў-
налиши ва фанлар ўзаро мутаносиб бўлиши 
керак. Талаба муайян муддат ўқигани ҳақида-
ги маълумотни асосий ўқиш жойига тақдим 
этади. Тегишли фанларни ўзлаштирган, кре-
дитларни тўплаган ҳолда асосий олийгоҳда 
таҳсилни давом эттириши мумкин.

Ўқитиш соҳасидаги ислоҳотлар долзарб-
лиги ҳамда амалий аҳамияти билан бошқа 
жабҳалардаги янгиланишлардан асло қо-
лишмайди. Чунки бу давр талаби. Мамлака-
тимиз таълим тизими халқаро стандартларга 
интеграциялашмоқда, самарали тажрибалар 
амалиётга татбиқ этиляпти. Мақсад таълим 
сифатини яхшилаш, ўқув жараёнини бозор 
эҳтиёжидан келиб чиқиб ташкил этишга 
қаратилган. Талабаларнинг ички академик 
мобиллик орқали ўқишини ташкил этиш ва-
колатини олий таълим муассасаларига ўтка-
зиш эса улар мустақиллигини таъминлашга 
хизмат қилади.

Ну³таи назар
Давлатимиз раҳбарининг 
тадбиркорлар билан 
учрашуви анъанавий тусга 
киргани ишбилармонлик 
йўлидаги кўплаб муаммолар 
ечимига хизмат қилаётир. 
Бу жараёнда муҳим 
аҳамиятга эга бўлаётган 
омил изчилликдир. Чунки 
хоҳлаймизми-йўқми, соҳа 
бир жойда депсиниб тургани 
йўқ. Дунёга интеграциялашув 
теран ва жадаллашгани сари 
ҳал этилиши зарур бўлган 
масалалар юзага қалқиб 
чиқаверади. Энг муҳими, 
жараён изчил давом этиб, 
муаммолар босқичма-босқич 
бартараф қилинмоқда. 
Бунинг учун соҳа қозонида 
қайнаётган одамлар билан 
учрашув олдидан мулоқотлар 
ўтказилиб, баъзи масалалар 
йўл-йўлакай ечимини 
топмоқда. 

Нуриддин НУРИТДИНОВ,
“Hayat” клиникаси раҳбари,
тиббиёт фанлари доктори

кадрлар тайёрлаш йўлга қўйилди. Кейинча-
лик унга замонавий мутахассислар ўрганиши 
керак бўлган бошқа зарур фанларни ҳам қўш-
дик. Бугун кардиология, неврология ва уро-
логия йўналишида машғулотлар ўтиляпти. 
Асосий эътибор амалиётга қаратилади. Бун-
дан ташқари, номзодлар бепул таълим олиши 
учун махсус грантлар ажратилади. Ўқишни 
тамомлагач, улар клиникамизда ишлаши 
мумкин. Президентимизнинг мана шу қўл-
лаб-қувватлови туфайли биз биратўла иккита 
муаммони ҳал қилдик: кадрлар тақчиллигини 
камайтириш ва малакали ёш мутахассислар-
ни иш билан таъминлаш.

Иккинчи таклифимиз хусусий тиббиёт 
муассасаларига ер солиғи бўйича имтиёз-
лар беришга доир эди. Давлатимиз раҳбари 
буни ҳам инобатга олди. Шундай қилиб, соғ-
лиқни сақлаш муассасалари эгаллаб турган 
ер (туризм зонасида жойлашган санаторий-
курорт муассасалари бундан мустасно) солиқ 
солинмайдиган ер участкалари рўйхатига 
киритилди. Мазкур чора соҳада қулай иш-
билармонлик муҳитини ривожлантиришга 
катта туртки бўлмоқда. Чунки бошқа чакана 
кўчмас мулк объектларига қараганда клини-
ка барпо этиш учун катта ер участкаси зарур. 
Масалан, самарали фаолият юритадиган кўп 
тармоқли клиника қуриш учун камида 1000 
квадрат метр жой керак. Табиийки, бунча ер 
майдони учун тўланадиган солиқ суммаси 
ҳазилакам пул бўлмайди.

Шунингдек, учрашувда хусусий тиббиёт 
соҳасига доир қатор масалалар ечимини топди.

Биринчи: мамлакатимиз ҳудудида дои-
мий яшаш жойига эга бўлган хорижий фу-
қаролар ҳамда фуқаролиги бўлмаган шахс-
лардан даволаш муассасалари томонидан 
ундириладиган туристик (меҳмонхона) йи-
ғим бекор қилинди.

Иккинчи: 2025 йил 1 январга қадар хори-
жий, юридик шахслар томонидан, шу жум-
ладан, лизинг шартномалари бўйича олиб 
кириладиган янги тиббий техника, бутловчи 

қисмлар, тиббий техника учун эҳтиёт қисм-
лар ва сарф материаллари учун божхона им-
тиёзлари берилди.

Учинчи: тиббиёт ускуналари ва буюмла-
рининг эҳтиёт қисмлари ҳамда тиббий мақ-
садда ишлатиладиган сарфлаш материалла-

рини 2025 йил 1 январга қадар мамлакатимиз 
ҳудудига олиб киришда қўшилган қиймат 
солиғи олинмайди.

Тўртинчи: 2022 йил 1 апрелдан юқори 
малакали ва малакали мутахассислар тои-
фасига кирмайдиган бошқа чет эл фуқароси 
бўлган шифокорларга юртимиз ҳудудида 
меҳнат фаолияти юритиш ҳуқуқини берувчи 
тасдиқнома берилганлик учун йиғим миқдо-
ри 6 баробар камайтирилди.

Бешинчи: нодавлат тиббиёт ташкилотла-
рида тиббиёт олий таълим муассасаларининг 

клиник базалари ташкил этилиб, уларда ши-
фокор ва ҳамширалар малакасини ошириш 
ҳамда қайта тайёрлашга рухсат этилган.

Олтинчи: “Ўзбекистон Республикаси-
нинг Солиқ кодексига ўзгартиш ва қўшимча-
лар киритиш тўғрисида”ги қонунга биноан, 

хусусий тиббиёт муассасалари тиббий хиз-
матларни реализация қилиш бўйича айланма 
солиқдан озод этилган.

Бугунги тиббиёт тизимидаги энг катта 
ўзгаришлардан бири шуки, давлат шифо-
хоналари билан бирга хусусий медицина 
ҳам ривожланмоқда. Ҳозир хусусий клини-
калар деярли барча йўналишларда фаолият 
юритмоқда. Аҳолига аниқ ташхис қўйиш 
ва даволашда давлат шифохоналарига ту-
шадиган юкламани камайтиришга кўмак-
лашмоқда.

Давлат тиббиёт муассасалари ва хусусий 
клиникалар ўртасидаги ҳамкорликни мус-
таҳкамлаш борасидаги муҳим масала маъ-
лумотларни рақамлаштириш билан боғлиқ. 
Бу жараён оилавий поликлиникаларда тўлиқ 
бажарилса, хусусий тиббиёт муассасалари 
билан маълумот алмашиш осонлашади. Қай-
та кўрик ва таҳлиллар анча камаяди. Одатда 
бемор ҳақидаги кўп тиббий маълумотлар фа-
қат қоғозда, яъни анкета дафтарида мавжуд. 
У анкетани ўзи билан доим олиб юролмайди. 
Шу боис, бошқа шифохонага борса, соғлиғи 
ҳақида маълумот йиғишга вақт ва ортиқча 
пул кетади.

Чет элда бу масала ID карта тизимини 
жорий этиш орқали ҳал қилинган. Бемор 
қайси шифохонага боришидан қатъи назар, 
ID картасини доим ўзи билан олиб юради. 
Унда шахсга доир маълумотлар, олган эм-
ланмалари, йиллар давомида ўтказилган 
текширувлар натижаси, фуқаро чалинган 
касалликлар, қилинган муолажалар, муайян 
дориларга таъсирчанлиги — ҳаммаси элек-
трон шаклда сақланади. Бизда эса бу маъ-
лумотлар оилавий поликлиника архивида 
туради. Табиийки, беморнинг қўлига берил-
майди. Шунинг учун ҳам бемор бошқа муас-
сасага борганда қийналади. Ҳамма текши-
рувдан бошқатдан ўтиши керак. Бу эса тор 
ихтисосликдаги мутахассислар ишлайдиган 
муассасаларда тирбандликни оширади. Дей-
лик, тор ихтисосликдаги урология ёки кўз 
шифохонасига борса, поли клиника текши-
рувларидан ўтиш учун беморнинг бир-икки 
кун вақти кетади. Ваҳоланки, керакли маъ-
лумотлар анкетасида мавжуд. Ўша анкета 
рақамлаштирилса, бу муаммо ечилади.  

Бемор борган барча тиббиёт муассасалари 
ID картага керакли маълумотларни киритиб 
қўяди. Масалан, рентген тасвирими, компь-
ютер томографияси ёки лаборатория таҳлили 
натижасими — барчаси шунга киритилади. 
Табиийки, бу маълумотлар электрон базада 
доим кўриниб туради.

2021 йил 20 августда Президентимизнинг 
тадбиркорлар билан илк очиқ мулоқотида 
қатнашганим ҳамон эсимда. Ўзим тиббиёт 
соҳаси вакили бўлсам-да, хусусий клиника 
раҳбари, аҳолига тиббий хизмат кўрсатаётган 
ишбилармон сифатида таклиф этилгандим. 
Бироқ сўзга чиқиб, таклиф айтиш имкони 
бўлмаган. Орадан бир йил ўтиб, 2022 йил 18 
мартда давлатимиз раҳбарининг тиббиёт хо-
димлари билан очиқ мулоқотида мана шундай 
шароит пайдо бўлди. Анжуманлар саройида 
мингдан ортиқ, ҳудудлардаги студияларда 20 
мингга яқин тиббиёт ходими, аҳоли вакиллари 
иштирок этган учрашувда хусусий тиббиётни 
ривожлантириш бўйича фикр-мулоҳазала-
римни билдирдим. Келгусида кўриб чиқиш 

ИЗЧИЛ МУЛО£ОТ САМАРАСИ

Бошланиши 1-бетда

Талабаларнинг ички академик мобиллик 
орқали ўқишини ташкил этиш ваколатини 
олий таълим муассасаларига ўтказиш эса улар 
мустақиллигини таъминлашга хизмат қилади.“



“Kolorpak” МЧЖ босмахонасида чоп этилди. 

Манбаларда ёзилишича, Қўқон Марказий Осиёнинг қадимий ҳамда нуфузли шаҳарларидан 
бири сифатида машҳур бўлган. Адабий муҳити, қоғози, араваси, ўймакорлик, наққошлик, 

кандакорлик, китобат ва хаттотлик мактаблари билан шаҳар довруғи оламга ёйилган. 

Аммо... Бугунги куннинг талабасига, ай-
ниқса, ўғил болаларга қараб, уларнинг хатти-
ҳаракатини кузатиб туриб, бир оз ранжийман 
ҳам. Айни шу аснода машҳур тарихнавис 
Геродотнинг Миср эҳромларида ёзилган би-
тикни ўқигани ва уни бизгача ёзиб-етказиб 
келгани ёдимга тушади: “Ёшлар бузилиб кет-
япти, нима қилмоқ керак? Эҳ, ёшлар...”. Шу 
битикни ўн минг йиллар аввал эҳромнинг 
тошларига ёзишган экан. Буни Геродот ўқи-
ган. 

Демак, ҳамма даврларда ҳам ёши катталар 
ёшлардан рози бўлмаган экан-да дейман ва 
ўзимга саволим кўпаяверади. 

Бироқ ўғил болаларнинг, талаба ёшидаги 
фарзандларимизнинг феъл-атворидаги ўзга-
ришлар мени безовта қилади. 

Бундай дейишимга сабаб бор, албатта. 
Бир оз олдин, талабаларимиз ёзги таътилга 
кетиш арафасида катта йўл четидаги бекат 
ёнида турган йигит билан қизнинг суҳбатига 
тасодифан гувоҳ бўлиб қолдим. 

— Агар сиз уйдагиларингизга айтсангиз, 

Ҳужра олдини супуриб-сидираётган ки-
чик жуссали аёл Тепақўрғон археологик ёд-
горлигига кўп қаватли уйлар учун қурилган 
темир гаражлар ортидаги эшикдан кириши-
мизни айтиб, бизга йўл кўрсатди.

Баланд қум уюмларидан ҳосил бўлган, ўт-
ўлан босган тепаликка қадам қўяр эканмиз, 
тарих тилсимотларига тўла, ҳаёт сир-синоат-
лари яширинган қадим маскан олдида бир 
зум ўйга толдик.

Тепақўрғон археологик ёдгорлигида олиб 
борилган қазилмалар, илон изли сўқмоқ йў-
лаклар осори атиқалар томон етаклаётгандек 
гўё. Бу ерда археологик қазилма ишлари вақ-
тинча тўхтатилгани учун тепалик кимсасиз. 
Бирон-бир нодир жисмни босиб олмаслик, 
осори атиқаларга озор етказмаслик илинжида 
оҳиста қадам ташлаймиз. Дунё талатўплари-
га гувоҳ бўлган қадим тепалик узоқ йиллар 
тадқиқ этилмаган, ёдгорлик ҳақида ҳеч кимга 
лом-мим дейилмаган.

Баланд ўркачли тепаликка кўтарилиб, 
кўҳна Қўқонга назар соламиз. Обод маскан-
лар кўзга яққол ташланади. Кўнгилга хо-
тиржамлик ингандек бўлади. Узоқ йиллар 
қаровсиз қолган тепалик энди эски шаҳар 
ҳаёт тилсимотлари ҳақида ҳикоя қиладиган 
ажиб маскан, очиқ осмон остидаги музейга 
айланиб бораётгани кўнгилга тасалли бера-
ди. Беихтиёр ғурурланасиз киши! Бу бежиз 
эмас, албатта. 

Президентимиз жорий йилнинг 11-12 
июль кунлари Фарғонага ташрифи чоғи-
да вилоятнинг туризм ҳалқасини яратиш, 
маҳаллий ва хорижлик сайёҳлар оқимини 
кўпайтириш борасида фикр билдирган 
эди. Бунинг учун сайёҳларни жалб этади-
ган муҳит яратилиши керак. Шу маънода, 
Тепақўрғон археологик ёдгорлигини ре-
конструкция қилиб, очиқ осмон остидаги 
музей ташкил этиш таклифи илгари сурил-
ган. Бу хайрли иш кенг жамоатчилик, та-
рихчилар томонидан катта хурсандчилик 
билан қарши олинди.

ТАРИХНИНГ БИЗ БИЛМАГАН САҲИФАЛАРИ ОЧИЛМОҚДА

Қўқон шаҳридаги Тепақўрғон ёдгорлигини топишимиз осон 
бўлмади. Шаҳар марказига яқин ҳудудда, атрофи кўп қаватли 
уй-жой ва иншоотлар билан ўраб ташланган тепалик кўзга 
яққол кўринмайди. Сўраб-суриштириб билдикки, ноёб ва 
нодир археологик ёдгорлик “Яланғоч ота” маҳалла фуқаролар 
йиғини ҳудудида жойлашган экан. 

Расулжон КАМОЛОВ, 
“Янги Ўзбекистон” мухбири

Манбаларда ёзилишича, Қўқон Марказий 
Осиёнинг қадимий ҳамда нуфузли шаҳарла-
ридан бири сифатида машҳур бўлган. Ада-
бий муҳити, қоғози, араваси, ўймакорлик, 
наққошлик, кандакорлик, китобат ва хаттот-
лик мактаблари билан шаҳар довруғи олам-
га ёйилган. Лекин қадим масканнинг қачон 
ташкил этилгани ҳақида тадқиқотлар олиб 
борилмаган, аниқ маълумотлар йўқ эди. 

— Шаҳар ёшини аниқлаш бўйича археоло-
гик тадқиқотлар — қазиш ишлари 2008 йилда 
бошланди, — дейди Қўқон давлат музей-қў-
риқхонаси илмий ходими Яҳёхон Дадабоев. 
— Дастлаб рекогносцировка, яъни қазила-
диган жойларни аниқлаш ишлари ўтказилди. 
Шаҳарнинг мўғуллар босқинидан сўнг сақла-
ниб қолган тўрт қўрғони — Оқтепа, Калвак 
қўрғон, Эскиқўрғон, Тепақўрғон каби жойла-
ри аниқланди. Қўқонсой ва Оқтепасой бўйи-
даги қазиладиган жойлар белгиланди. Қазув 
ишлари шаҳар жанубидаги Мўйи  Муборак 
ёдгорлиги ҳудудидан бошланди. Бир йиллик 
тадқиқотлар асносида беш метр чуқурликда 
учта чоҳ қазиб кўрилди. Натижада беш юз 
донадан ортиқ археологик материал —  сопол 

идишлар, уларнинг парчалари, қайроқ тош-
лар, тош келича, темир қуролларнинг пар-
чалари ва бошқа осори атиқалар топилди. 
Милодий эранинг биринчи асрига оид йирик 
иншоотнинг пойдеворлари очилди. Қазув иш-
лари шаҳарнинг яна бир қадимий маскани — 
Тепақўрғонда ҳам олиб борилди. Бу ердан 
ҳам кўплаб идиш-товоқ парчалари, меҳнат ва 
жанговар қурол бўлаклари топилди. Идиш-
лар юқори даражадаги технология асосида 
яратилган. Хусусан, сопол идишлар бежи-
римлиги, нафис шакли, юпқалиги, нозикли-
ги билан ажралиб туради. Кўринадики, улар 
яхши ишланган, аъло сифатга эга. Демак, ҳу-
нармандчилик анча тараққий этган.

Топилмалардан ўрин олган камалак ўқи-
нинг темир учи тадқиқ этилганда, бу ерда 
металсозлик ва қуролсозлик тараққий этган 
йирик аҳоли пункти бўлгани аниқланди. 
Уларнинг яратилган даври милодий эранинг 
боши ва милодий эрадан аввалги биринчи 
асрга оидлиги тасдиқланди.

Тепақўрғонда олиб борилган қазишма иш-
лари шу билан поёнига етгани йўқ. 2011 йилда 
кенг кўламли археологик қазишмалар амалга 
оширилди. Натижада бу ерда милоддан ав-
валги биринчи ва милодий аср бошларида 
урбанизациялашган қароргоҳ шакллангани ва 
араблар босқинига қадар фаолият кўрсатгани 
маълум бўлди. Очилган тарихий  қазилмалар 

консервация қилинган. Шу билан бирга, 
ушбу ҳудуднинг бир қисми ўтган асрнинг 
20-30-йилларида қатағон сиёсатининг “ўлим 
тегирмони”га айланиб, киши билмас кўмиб 
юборилган ҳамюртларимиз хоклари борлиги 
ҳақидаги маълумотлар ошкор этилди.

— Мудҳиш қатағон йилларида бу жой 
қатлгоҳга айланган. Қатағонга учраган маҳ-
кумлар шу ерда қатл қилиниб, йигирма-ўт-
тизталаб шаҳид битта чуқурга кўмиб юбо-
рилган. Шу туфайли бу жойни ўзига хос 
хотира маскани деб ҳисоблаш мумкин, — дея 
гапида давом этди Яҳёхон Дадабоев. — Бу-
гунга қадар машъум тузум қурбони бўлган 

16 нафар юртпарвар ўғлоннинг номи маълум 
бўлган, холос. Мазкур омилларни эътиборга 
олган ҳолда, бу маскан Қўқон давлат музей-
қўриқхонаси таркибидаги музей сифатида 
таъсис этилди. Музей экспозицияларида қа-
тағон сиёсати ва Қўқон археологияси ҳақида 
маълумот беришга алоҳида ўрин ажратилган.

Археологик ёдгорликни илмий ўрганиш 
билан боғлиқ ишлар бир зум бўлса-да тўхта-
гани йўқ. Айни кунда Туркистондаги жадид-
чилик ҳаракатининг кўзга кўринган намоян-
даларидан бири, қатағон қурбони Ашурали 
Зоҳирийнинг музейини шу археологик ёд-
горлик ҳудудида ташкил этиш борасида ама-
лий ишлар олиб бориляпти. Бу кўҳна Қўқон 
маданий ҳаёт тарзи, ўтмиши ва бугуни ҳа-
қидаги тасаввурларни бойитиш, янги тадқи-
қотлар олиб бориш имконини беради.

— Тепақўрғон археология ёдгорлиги 
шаҳар ёшини аниқлагани ҳамда қадимги 
Ўрда ўрнида жойлашгани билан аҳамият-
ли. Яъни бу ер Қўқон шаҳрининг энг қа-
димий асоси, — дейди Қўқон давлат му-
зей-қўриқхонаси Тепақўрғон археологик 
ёдгорлиги филиали мудири Гулруҳ Шо-
диева. — Тепақўрғон ёдгорлигида олиб 
борилган қазиш ишларида топилган ашё-
лар асосида милоднинг бошларида ша-
ҳар типидаги манзилгоҳ мавжуд бўлгани 
аниқланди. Маданий қатлам тагигача қа-
зиб чиқилди. Унинг остидан 65-70 санти-
метр қалинликдаги агроирригация қатла-
ми очилди. Одатда кўпгина дарёларнинг 
оқизиб келган ётқизиқлари бир йилда бир 
миллиметрни ташкил этади. Асов Сўх да-
рёси эса катта тезлик билан оққани боис, 
ўзани атрофини ювиб келиб, бир йилда 
икки миллиметр қалинликда ётқизиқ ҳосил 
қилган. Демак, бу ерларда милодий эрадан 
олдин етти юз йил мобайнида деҳқончилик 
ҳам қилинган. Муҳими, Қўқон милодий эра 
бошларида нафақат йирик шаҳар, балки 
чоғроқ бир давлат пойтахти бўлганини ис-
ботловчи далил — ўрда ва қалъа қолдиқла-
ри топилди. Эрамизнинг I асри арафасида 
Қўқон барча шаҳарсозлик унсурлари билан 
Тепақўрғонда пайдо бўлган. Кейинроқ, 
яъни IV ёки V асрларда Фарғона (Паркана) 
конфедератив давлати таркибига кирувчи 
кичикроқ давлат пойтахтига айланганки, 
шаҳристон ва қалъадаги иншоот қолдиқ-
лари мавжуд бўлган қалин, маҳобатли ост-
қурма (платформа) ҳамда қалъа деворлари 
бунга гувоҳлик беради.

1222 йилда мўғул босқинчилари Қўқонни 
қамал қилиб, ололмайди. Сўнг Сарқўрғон-

даги тўғонни бузиб, шаҳарни сувга бостира-
ди. Фақат тўртта қўрғон оролча тарзида сув 
 сатҳидан кўтарилиб туради. Шу қўрғонлар-
дан бири ҳозир Тепақўрғон деб айтилаётган 
Хўқандқўрғондир. Бу қўрғон остида шаҳар-
нинг қадимий — икки-икки ярим минг йил-
лик қалъа ва ўрдалари қолдиқлари борлиги 
археологик тадқиқотлар асносида аниқланди.

Тарихчиларнинг шаҳодат беришича, “Те-
пақўрғон археологик ёдгорлиги” мажмуаси-
нинг умумий майдони 1,6 гектардан ортиқни 
ташкил этади. Абдураҳимбий 1733 йилда ва-
фот этгач, тахтга укаси Абдулкаримбий ўти-
ради. У ўрдани шаҳар маркази — Чорсу май-
дони яқинига кўчиради. Бу ерда бир вақтлар 
Қўқон хонларининг “Қалъаи Раимбий” деб 
аталган ўрдаси жойлашган эди. Собиқ ўрдани 
жияни — Абдураҳимбийнинг ўғли Эрдона-
бийга қолдиради. Эрдонабий хонлик тахтига 
ўтиргач, уни ўғиллари Довудқулибек, Бекбў-
табек ва Бойбўтабек ихтиёрига қолдиради. 
Улар тахт учун кураш қурбони бўлгач, бино 
сарбозхонага айлантирилган. 1815 йилги зил-
зила пайтида бинонинг бир қисми қулаб туша-
ди, Сарбозхона бошқа жойга кўчирилиб, ўрни 
ташландиқ ҳолатга келади ва фақат номигина 
сақланиб қолади. Аста-секин бино харобала-
ри текисланиб, ўрни қабристонга айланади ва 
“Тепақўрғон қабристони” деб ном олади. 

— Президентимиз зиёрат хайрли иш, мил-
лат тарихини зиёрат қилиш эса янада улуғ 
неъмат эканини таъкидлагани бежиз эмас, — 
дейди Қўқон университети ректори, профес-
сор Шерзод Мустафоқулов. — Давлатимиз 
раҳбарининг мазкур археологик ёдгорликни 
реконструкция ва консервация қилиб, “Очиқ 
осмон остидаги музей”га айлантириш ташаб-
буси бу борада янги имкониятлар эшикла-
рини очди. Хўқанд милодий эра бошларида 
нафақат йирик шаҳар, балки кичик давлат 
пойтахти бўлган. У ҳақда кўплаб тарихий 
манбаларда ёзилган. Қўрғон харобага айлан-
гач, узоқ йиллар давомида қабристон бўлган. 
Бу ерда кўплаб аллома, адиб ва мударрислар 
дафн этилган. Ушбу ёдгорлик 2019 йилда 
моддий маданий мерос объектлари миллий 
рўйхатига киритилган. 2022 йилда олиб бо-
рилган археологик қазув ишлари натижасида 
ёдгорлик аркининг тузилиши аниқланган. 

Мозийга қараб иш кўрмоқ хайрли, дейи-
шади. Жаҳон ҳунармандлари шаҳри сифати-
да эътироф этилган кўҳна Қўқонга кўрк, са-
лобат бериб турган қадимги ёдгорликлар ва 
улардан топилган маданий бойликлар тари-
химизнинг асл моҳиятини кўрсатишга хизмат 
қилаётгани билан эътиборни тортади.

БЕЛИНГДАГИ БЕЛБОFИНГ £АНИ?

Нодира САИДАҲМЕДОВА,
Низомий номидаги 
Тошкент давлат педагогика 
университети проректори

рози бўлади-ку, — деди қиз. — Ҳали 3-курс-
миз. Тошкентда яшаймиз деб ваъдалашган-
миз-ку?

— Мен-ку айтаман, — чайналди йигит. — 
Лекин сен дадангга уй олишимиз зарурлиги-

ни айтишинг керак. Бизда пул йўқ! Дадангда 
пул кўп-ку...

— Бўпти. Дадам уй олиб берадилар. Уйда 
турган “Spark”ни ҳам менга бераман деган-
лар...

— “Spark”? Атигими?
— Вой?..
Бу суҳбатни бошқа тинглагим келмай қол-

ди. Ичимда бир ғашлик турди. “Тавба, йигит 
одам...”.

Талабалик пайтимиздаги бир воқеа 
эсимга тушди. Битта гуруҳда ўқийдиган 
иккита дугонам билан кечки пайт кутубхо-
надан чиқиб, ётоқхонамизга шошилибги-
на келаётган эдик. Дарахтзорлар орасидан 
ўтган йўлакда тўртта йигит кутилмаганда 
қаршимиздан чиқди ва йўлимизни тўсди. 
Қўлларида тутган пичоқларининг тиғи чи-

роқ шуъласида ялтираб кетди. “Сумкадаги 
борини чиқарларинг! Зирагингни еч...”, де-
ган дағдағасидан қўрқиб кетдик. Нима де-
йишни билмай, додлашга тушдик. Шу пайт 
дарахтзор орасидан иккита йигит кўринди. 
Улар бу ердаги воқеадан хабар топган за-
ҳоти ҳалиги безорилар билан муштлашиб 
кетди. 

Йигитларнинг муштлашиб қолганидан 
фойдаланиб, ётоқхонамиз томон ура қочдик. 
Узоқлашарканмиз, ҳалиги бизни қутқариб 
қолган йигитларнинг бирови шундай деб 
ҳайқирди:

— Қиз боладан нарса тиланишга уялмай-
санми, аҳмоқ?!

Биз у йигитларни қайта кўрмадик. Кутуб-
хонага борар бўлсак ҳам имкон қадар эртароқ 
қайтишга ҳаракат қиладиган бўлдик. 

Ўша йигитлар бугун қани? Борми ҳалиям? 
Албатта, бор. Аммо камайиб кетмоқда. Бу 
фикримга кимдир қўшилмаслиги мумкин. 
Шундай бўлса-да, масаланинг замирига ни-
гоҳ ташлашингизни истар эдим. 

Бугун замон тезлашиб кетди. Ёшларга 
даврнинг ўзи берган имкониятлар беқиёс. Ле-
кин бундан биз унумли фойдаланяпмизми? 
Мактаб ўқувчисининг қўлида ҳам смартфон-
лар бор бугун. Ижтимоий тармоқлардан оқиб 
келаётган турли ахборотлар, маза-матраси 
йўқ сериаллар фарзандларимизни биздан 
тортиб олмоқда. Шу ўринда айтиш лозимки, 
бугунги кун боласига ҳам осон эмас. Мактаб-
ларимизнинг аксариятида ўқитувчиларнинг 
катта қисми аёл кишилар. Ўғил болалар мак-
табда аёл кишидан сабоқ оляпти. Албатта, 
аёллик, оналик, устозлик меҳрининг ўрни бў-
лак, бироқ қаттиққўлроқ эркак кишининг, эр-
как муаллимнинг ўрни барибир бошқа экан. 

Президентимиз ҳамма эътиборни таълим-
га, айниқса, мактаб таълимига қаратиш зарур 
эканини таъкидлаб, муаллимнинг нуфузини 
кўтариш керак дея сўз айтиб турган бугунги 
паллада мактабларимизда эркак муаллим-
нинг нуфузи, обрўси, ўрни янада муҳим экан.

Бутун дунё мамлакатларининг эшиклари 
бугун Ўзбекистон учун очиқ. Барча жабҳалар 
каби меҳнат экспорти ҳам ривожланиб кетди. 
Хорижда ишлаётган ўзбекларнинг нафақат ўз 
оиласи, балки жамият ривожи учун ҳам мод-
дий аҳамияти катта бўлмоқда. Бироқ уйдан 
олисда юрган эркакнинг уйидаги ўғил-қизла-
ри ота назоратидан бир оз четда қолаётгани 
ҳам бор гап. Бу ҳам бўлса, уларни келгусида 
йигитлик масъулиятидан чалғитаётгандек... 

Йигитлик масъулияти, аввало, орият, мард-
лик, ватан манфаати, дегани. Авваллари 
қизлар ҳарбий хизматга бормаган йигитдан 
совчи келса, тегмас эди. Бу ҳам ўғил болала-
римизнинг тарбиясига жиддий, ижобий таъ-
сир қиларди.

Яқинда қўшнимиз қизини узатди. Тўй 
куни куёв ўз жўралари билан замонавий ма-
шинада ҳовлига тантана билан кириб келди. 
Қизиғи шундаки, куёв ва дўстлари учун беза-
тилган катта хонага кирган пайтда куёв ўз ўр-
нига ўтирмай, ҳаммани хуноб қилди. Дастлаб 
қизнинг онаси, сўнгра отаси ҳам ўша хонага 
кириб, ул-бул нарсалар ваъда қилди. Куёви-
миз сўнг ўз ўрнига чўккалади. 

Ваъда қилинган нарса нима экан, била-
сизми? “Тracкеr” машинаси. Ана сизга тайёр 
ҳангома. Кулишни ҳам, йиғлашни ҳам бил-
майсан киши. Ҳашаматли машинани миниб, 
керилиб юрган куёвнинг келин — аёлининг 
олдида қанчалик нуфузи қолар экан? Истай-
мизми-йўқми, бу ҳам ўзимизнинг муаммо, 
ўзимизнинг маиший масала! Бунинг ечимини 
ҳам ўйлашимиз керак, албатта.

Бир педагог сифатида бу муаммоларнинг 
туб негизида таълим ва тарбиянинг ўрни 
катта эканини кўраман! Боғчадан, мактабла-
римиздан, қолаверса, олий таълим даргоҳ-
ларидан бошлаб, фарзандларимизда орият 
тушунчасини, номус туйғусини уйғотиб 
боришимиз зарур! Мактабларда ўтиладиган 
“Чақириққача ёшларни тайёрлаш” фанини 
янада чуқурлаштиришимиз жуда муҳим!

Сўзим аввалида тилга олганим — бекатда-
ги йигит ва қизнинг суҳбати каби воқеаларга 
қайта дуч келмаслигимиз учун ҳам ўғлонла-
римизга қарата “Белингдаги белбоғинг қани, 
болам? Бу орият, нафсоният белбоғи эканини 
унутма!” дегим келади. 

ТЕПА£ЎРFОН £АТИГА 
ЯШИРИЛГАН  ТИЛСИМОТЛАР

Талабалар билан ишлаш, мулоқот қилиш менга ҳамиша 
қизиқ, завқли туюлган. Ёшликнинг кучи, шиддати, ҳатто 
адашишлари билан одамни ўзига тортади. Касб тақозоси билан 
талабаларга дарс беришим туфайли уларга қараб, ёшлигим, 
талабалик даврларим эсимга тушади. Худди ўз фарзандимга 
қарагандай, уларга ҳам меҳр, ҳам алағдалик билан қарайман, 
имкон қадар кўмаклашишга интиламан. 


